
Os telecos celebraron a súa gala anual e 
entregaron os seus premios anuais

O 20 de outubro o 
Hotel Finisterre 
da Coruña aco-
lleu a celebra-
ción da Noite 
Galega das 

Telecomunicacións e da Socieda-
de da Información, organizada 
polo Colexio e a Asociación de 
Enxeñeiros de Telecomunicación 
de Galicia (COETG-AETG) e inau-
gurada por Julio Sánchez Agrelo, 
decano e presidente das ditas 
entidades (respectivamente). Na 
Noite, á que asistiron máis de 
200 persoas, entre empresarios, 
profesionais e autoridades, en-
tregáronse os Premios Galicia das 
Telecomunicacións e da Socieda-
de da Información 2023.

Premio AMTEGA ao Mellor 
Proxecto TIC con Beneficios 
Sociais. O proxecto Talentos 
Inclusivos foi distinguido con 
este recoñecemento polo seu 
decidido enfoque na solución 

dun problema concreto: atender 
as necesidades especiais das 
persoas afectadas polo dano 
cerebral. Talentos Inclusivos é 
un proxecto do CITIC (Centro de 
Investigación en Tecnoloxías da 
Información e as Comunicacións) 
da UDC e ASPACE promovido 
pola FECYT. O director da AMTE-
GA, Julián Cerviño, fixo entrega 
do premio a Manuel González Pe-
nedo, director do CITIC, e a María 
del Carmen Barreiro, presidenta 
de ASPACE Coruña.

Premio Axians á Entidade 
Galega que aposta polo desen-
volvemento de Infraestruturas 
Intelixentes de Telecomunica-
cións. O Premio Axians foi dar 
á Universidade da Coruña polo 
seu liderado na innovación e o 
desenvolvemento TIC (a través 
do CITIC) e do Campus Innova da 
Cidade das TIC, e pola súa contri-
bución para lograr que A Coruña 
fose designada para albergar a 

Axencia de Supervisión da Inte-
lixencia Artificial (AESIA). Ángel 
Emilio González, responsábel de 
negocio en Galicia e Asturias de 
Axians, fixo entrega do premio 
ao reitor da Universidade da 
Coruña, Julio Abalde Alonso.

Premio Vantage Towers ao 
Mellor Proxecto TIC para a 
Sustentabilidade e Coidado 
da Terra. O proxecto Vid-Expert 
impulsado por SATEC recibiu o 
premio Vantage Towers pola “súa 
valiosa achega na redución da 
pegada de carbono dentro do 
sector da viticultura”. Vid-Expert 
é unha ferramenta tecnolóxica 
que, apoiándose na Intelixencia 
Artificial e o Big Data, cuantifica 
as emisións de carbono das 
adegas e os viñedos e realiza 
recomendacións para reducilas. 
Antonio Raposo Vidal, coordi-
nador nacional de Legalización 
de Vantage Towers, entregou o 
recoñecemento a Miguel Ángel 
López Peña, director de Innova-
ción de SATEC.

Premio Mellor Expediente 
académico do Mestrado en 
Enxeñaría de Telecomunicación 
da UVigo. Marielena Márquez 
Barreiro recibiu este galardón 
na gala deste ano polo seu 
envexábel expediente acadé-
mico. Marielena está a traballar 
en Gradiant como enxeñeira 
investigadora, na Liña de Cloud-
Native Technologies, investigan-
do e integrando tecnoloxías 
cloud-native para a xestión da 
despregadura e orquestración de 
servizos e aplicacións en diversos 
ámbitos, como as redes móbiles 
5G ou modelos de Intelixencia 
Artificial. O seu traballo céntrase 
nos modelos e arquitecturas de 
Cloud e Edge Computing, utilizan-
do tecnoloxías como Docker ou 
Kubernetes.

Premio Socio de Honra. Os 
enxeñeiros de Telecomunica-
ción puxeron en valor o perfil e 
a traxectoria de Víctor Salgado 
Seguín, avogado especializado 
en dereito tecnolóxico. O seu 
traballo en ámbitos como a 
salvagarda dos dereitos das 
empresas no universo dixital 
ou a defensa dos dereitos dos 
cidadáns na Rede leváronlle, 
entre outros méritos, a recibir 
esta consideración. María Jesús 
Lorenzana Somoza, conselleira 
de Economía, fixo entrega do 
premio ao letrado.

Premio Enxeñeiro do Ano. 
José Luis Fernández Carnero, 
director xeral de Estratexia da 
Televés Corporación, recibiu 
este ano o galardón pola “súa 
extensa carreira profesional e a 
súa decidida achega ao desen-
volvemento tecnolóxico de Ga-
licia”. Desde 1981 desenvolveu 
a súa carreira como directivo 
en Televés, unha das grandes 
multinacionais galega. É autor 
de mancheas de libros e artigos 
técnicos e ten ocupado postos 
de gran responsabilidade na 
Fundación Gradiant e na Comi-
sión de Industria de AMETIC. 
Recibiu o galardón de mans do 
decano do COETG/AETG, cunha 
forte aperta en nome de todos 
os seus colegas de profesión. 

27 Noite Galega
das Telecomunicacións  

Cofinanciado pola Unión Europea. Programa Operativo FEDER Galicia 
2014-2020. Promover o desenvolvemento tecnolóxico, a innovación e 
unha investigación de calidade. Unha maneira de facer Europa

O CITIC premia a excelencia tecnolóxica 
na VI edición do XoveTIC

Ríos, Carlos Gómez Rodríguez e 
Jesús Vilares pola investigación 
titulada Prototipo dun sistema de 
recoñecemento de entidades para 
a xestión dixital da resistencia a 
antimicrobianos. 

Dous foron os Premio Clúster 
TIC concedidos.  O premio ao 
mellor póster  concedeuse a 
Patricia Concheiro Moscoso, 
Betania Groba, María del Carmen 
Miranda Duro, Diego Álvarez 
Estévez por Efectividade da 
Xiaomi A miña Band 5 fronte á 
polisomnografía na medición do 
soño. Na outra categoría, mellor 
comunicación oral, Iago Fernán-
dez Garrido e Anxo Gómez foron 
os gañadores pola súa exposi-
ción sobre Realidade Virtual para 
estimulación cognitiva de terceira 
idade e persoas con discapacida-
de. Alfredo Ramos, director xeral 
de R, entregou ambos premios 
en representación do Clúster TIC.

Por último, o Premio Funda-
ción CITIC ao máis relevante en 
investigación básica ou teóri-
ca recibírono Roberto Prado 
Rodríguez, Patricia González, 
Xullo R. Banga e Ramón Doallo 
polo seu traballo: Esquema de 
cooperación autoadaptativo nun 
algoritmo CAO paralelo para pro-
blemas combinatorios binarios. 
Os encargados da entrega foron 
Salvador Naya, vicerreitor de 
Política Científica, Investigación 
e Transferencia, e Nereida María 
Canosa Domínguez, concelleira 
de Innovación, Mobilidade e 
Infraestruturas do Concello de A 
Coruña. 

tigación máis relevante liderada 
por unha muller. Virginia Mato, 
directora da Cátedra, entregou-
lles o premio pola investigación 
titulada: Indexación e Recupera-
ción de partituras por tarareo ba-
seada en características extraídas. 

O Premio Cátedra NTT DATA 
destinado ao máis relevante no 
ámbito da diversidade, eco-
nomía social e promoción da 
igualdade outorgouse ao traba-
llo Amosando o lado escuro das 
redes sociais: desenvolvemento do 
primeiro corpus en lingua galega 
para a detección de misoxinia 
en Twitter e Mastodon de Lucía 
María Álvarez Crespo e Laura M. 
Castro, que recibiron o premio 
de mans de Marianne Blanco 
Martiño, directora de Sector 
Público en NTT Data.

No que respecta ao Premio 
Cátedra CICAS Sngular ao 
mellor traballo aliñado coas 
boas prácticas de Open Science, 
Open Data, Open Access e Open 
Source resultaron gañadores Eva 
Pardo, Iago Fernández, Santia-

go Fernández Noriega, María 
Martínez e Laura Neto Riveiro 
pola súa investigación Solución 
para a captura e visualización de 
datos de dispositivos wearable. 
A directora da Cátedra, Laura 
Castro Souto, entregou o reco-
ñecemento.

O traballo Predición do caudal 
de entrada en presas hidráulicas 
usando redes neuronais de Alber-
to Fernández Sánchez, Juan 
Ramón Rabuñal Dopico, Daniel 
Rivero Cebrián, Alejandro Celes-
tino Pazos Sierra e Marcos Gestal 
resultou o gañador do Premio 
ITG ao traballo máis relevante 
con aplicación industrial, con 
Gonzalo Bázquez Gil, da Área de 
Tecnoloxías da Información do 
Instituto Tecnolóxico de Galicia, 
entregando o premio.

Pola súa banda, o Premio 
CPEIG ao mellor traballo con 
primeiro autor estudante titu-
lado en Enxeñaría Informática, 
entregado por Pilar Vila, vogal 
do CPEIG, foi outorgado a Fran-
cisco Prado Valiño, Roi Santos 

Talentos 
emerxentes

Cada ano, o Centro 
de Investigacións 
en Tecnoloxías da 
Información e as 
Comunicacións 

(CITIC) premia o talento de inves-
tigadores júnior, predoutorias e 
posdoutorais no eido das TIC a 
través do congreso XoveTIC, no 
que os novos talentos presentan 
os seus proxectos en formato 
comunicación oral e póster. A 
sexta edición do encontro vén 
de celebrarse os pasados días 
5 e 6 de outubro nas instala-
cións do CITIC e a Facultade de 
Informática da Universidade de 
Coruña (UDC). Nesta ocasión, 
participaron preto dun centenar 
de investigadores galegos e 
portugueses que presentaron 
55 traballos —entre exposicións 
orais e pósteres— relativos aos 
ámbitos da Intelixencia Artificial, 
a ciberseguridade, a enxeñaría 
de datos, a computación de 
altas prestacións ou o Big Data, 
entre outros. De entre todos eles, 
o Comité Científico premiou a 
excelencia dun total de nove 
proxectos en diversas categorías 
con distintas cátedras e entida-
des financiadoras.  

O Premio Cátedra R ao proxec-
to máis relevante no ámbito 
da seguridade recaeu en Marc 
Bernice Angoue Avele, Darian 
Pérez-Adán e Dariel Pereira Rui-
sánchez polo traballo: Espionaxe 
e interferencia mediante ataques 
piloto en MIMO masivo 5G. O 
encargado de entregar o premio 
foi Alfredo Ramos, director xeral 
da compañía R.

Hilda Romero Velo, Susana 
Ladra, José R. Paramá e Fernando 
Silva Coira foron os gañadores 
do Premio Cátedra Aldaba - WIB 
(Women, ICT & Business) á inves-

Éxito de participación do Scratch Day 
do Colexio Profesional de Enxeñaría en 
Informática Técnica de Galicia

O Colexio Profe-
sional de Enxe-
ñaría Técnica 
en Informática 
(CPETIG) pe-
chou con éxito 

a oitava edición do Scratch Day, 
unha das actividades máis desta-
cadas no calendario da institu-
ción e que se desenvolve dentro 
do marco de colaboración coa 
Axencia para a Modernización 
Tecnolóxica de Galicia (AMTEGA) 
para o fomento das vocacións 
científico-tecnolóxicas entre a 
mocidade galega. A cita foi o 
pasado 7 de outubro na Cidade 
da Cultura en Santiago.

“O Scratch Day”, sinalaron 
fontes do colexio, “consolidouse 
como un destacado referente na 
divulgación da programación in-
formática en familia en Galicia”. A 
isto, engadiron, contribúen cada 
ano a diversidade das actividades 
desenvolvidas, o ambiente cola-

Divulgación + 
Diversión  

O CPETIG, novo 
socio colaborador 
do IA Contest 
Song

O festival IA Contest 
Song, a Eurovisión 
internacional da 

Intelixencia Artificial, con-
ta cun novo apoio dende 
a nosa terra: o apoio do 
Colexio Profesional de 
Enxeñaría Técnica en 
Informática de Galicia 
(CPETIG), que se suma á 
listaxe de socios colabora-
dores de ste novo evento 
artístico-tecnolóxico 
mundial. Nado en 2020. A 
cita será este 4 de novem-
bro na Cidade das TIC (a 
antiga Fábrica de Armas 
da Coruña).

AI Song Contest é un 
concurso musical aberto á 
experimentación, á com-
binación de distintas ferra-
mentas (de código aberto 
e propio) novas técnicas e 
uso de datos de maneira 
creativa durante o proceso 
de composición.

Houbo tamén programación 
dun videoxogo cun vehículo 
para percorrer unha distancia 
estimada e traballo con luces 
LED. O desenvolvemento das 
actividades estivo enlazado 
de maneira que unhas probas 
daban o acceso ás seguintes.

Todos os participantes no 
Sratch Day familiar do CPETIG 
levaron cadanseu diploma acre-
ditativo. Realizouse ademais un 
sorteo de 5 trofeos conmemo-
rativos do Scratch e de material 
con tarxetas de Microbit entre 
os asistentes, xa que o obradoiro 
non ten espírito competitivo.

Pola súa banda, e como 
actividade complementaria, 
abordouse unha xornada inten-
siva con profesorado, orientada 
a entender a potencialidade de 
aplicar a linguaxe Scratch no 
entorno das aulas dos centros de 
ensino de Galicia e para reforzar 
a aposta de que os nenos e 
nenas se acheguen ás especia-
lidades STEM (polas súas siglas 
en inglés de Ciencia, Tecnoloxía, 
Enxeñaría e Matemáticas), ás que 
se suman as Artes, desde idades 
temperás.

Neste segundo grupo, a 
intención era diferente, xa 
que se combinou unha parte 
práctica de traballo específico 
con Microbit, coa creación de 
unidades didácticas para contido 
curricular.

borativo, a innovación aplicada e 
os contidos adaptados á mocida-
de de entre 6 e 16 anos.

O edificio CINC da Cidade 
da Cultura deu cabida aos 23 
participantes que este ano 
protagonizaron as actividades 
lúdico-formativas en familia a 
través da linguaxe de programa-
ción con Microbit. A temática 
desta edición foi a da gamifica-
ción e o entorno dos videoxogos, 
dando unha especial relevancia 
á música e a como interactuar 
con ela.

Os máis pequenos puideron 
experimentar esta primeira toma 
de contacto co Scratch para mo-
ver e lanzar obxectos e así poder 
programar videoxogos básicos. 
Os instrutores traballaron tamén 
as interaccións da cámara e do 
son ata poder empregar a radio e 
o control remoto entre dispositi-
vos, conformando unha pequena 
orquestra.

O CPETIG valora esta oitava 
edición do seu Scratch Day 
como “altamente positiva”, 
tanto polos contidos desen-
volvidos como polo ambiente 
que se volveu rexistrar nunha 
das actividades destacadas da 
actividade colexial anual. O 
Colexio agradece a todos os 
participantes, formadores e á 
Axencia para a Modernización 
Tecnolóxica de Galicia (AMTEGA) 
a súa colaboración para seguir 
fomentando estas actividades 
entre a mocidade. 



| 7Número 243

Novos recursos para 
afrontar os desafíos 
enerxéticos do noso agro
Mobilizados 3,34 millóns de euros do Fondo Nacional de Eficiencia 
Enerxética para axudar ás explotacións agropecuarias a gañar en 
eficiencia e sustentabilidade

modernización de sistemas 
de regulación, control e mo-
nitoraxe da rede de rega; ou 
instalación e substitución de 
baterías de condensadores 
nas estacións de bombeo, 
por exemplo).

Tamén se poden utilizar 
para a mellora enerxética 
nas explotacións, como por 
exemplo actuacións sobre 
a envolvente térmica; nas 
instalacións térmicas de 
calefacción, refrixeración, 
ventilación e auga quente 
sanitaria; substitución da 
enerxía convencional en 
instalacións térmicas por 
enerxías renovables térmi-
cas; ou a reforma ou subs-
titución de instalación de 
iluminación interior e exterior, 
entre outras.

A axuda máxima por 
proxecto será de 1M€ e 
poderán optar a elas tanto as 
persoas físicas como xurídi-

cas titulares dunha explota-
ción gandeira; as comunida-
des de regadores e outras 
organizacións; os titulares 
de explotacións agrícolas 
de regadío; organizacións 
ou asociacións de produto-
res agrícolas; comunidades 
de enerxías renovables e 
comunidades cidadás de 
enerxía; así como empresas 
de servizos enerxéticos.

As axudas, permanecerán 
abertas ata o 31 de decem-
bro. Ata o de agora, a Xunta 
leva concedidas 54 solicitu-
des por un importe de 2,09 
M€ e leva mobilizado 5,9 M€.

O obxectivo é fomentar 
proxectos de aforro e efi-
ciencia enerxética no sector 
agropecuario, un sector 
estratéxico para a economía 
galega, para que poida redu-
cir os custos enerxéticos e 
gañar en eficiencia e susten-
tabilidade.

A Xunta, a 
través da 
Consellería 
de Econo-
mía, Industria 
e Innova-

ción, conta cun total de 
3,34 M€ procedentes do 
Fondo Nacional de Eficien-
cia Enerxética para apoiar a 
implantación de tecnoloxía 
eficiente nas explotacións 
agropecuarias que reduza 
o consumo inicial en polo 
menos un 10%.

As axudas, de conco-
rrencia non competitiva, 
poden destinarse á mellora 
da eficiencia enerxética 
das instalacións de regadío 
(substitución de grupo de 
bombeo por outros máis 
eficientes desde o punto 
de vista enerxético; implan-
tación de variadores de 
frecuencia e arrancadores 
estáticos; implantación ou 

Axenda Enerxética de 
Galicia

Estas axudas dan resposta 
aos obxectivos da Axenda 
Enerxética de Galicia 2030, 
a folla de ruta coa que a 
Xunta pretende acadar a 
neutralidade climática en 
2050. Conseguirase “di-
minuíndo a dependencia 
enerxética do exterior, coa 
descarbonización e posi-
cionando Galicia como un 
polo enerxético innovador e 
apostando por unha industria 
eficiente e sustentable”. Pre-
téndese, ademais, axudar 
ás familias con medidas 
que favorezan o aforro e a 
eficiencia enerxética á vez 
que se promoven aforros 
económicos nas facturas 
enerxéticas.

A Axenda fixa 56 medidas 
concretas ao redor de sete 
eixes de actuación. Un deles 
é, precisamente, a des-
carbonización de todos os 
sectores, desde o sector pri-
mario (como o caso destas 
axudas), ata as actividades 
económicas, sector terciario 
ou administracións públicas.
Todas estas medidas redun-
darán nunha Galicia máis 
verde, sustentable, competi-
tiva, innovadora e xusta para 
afrontar os retos enerxé-
ticos da vindeira década. 
Ademais, a nova Axenda 
Enerxética de Galicia con-
tribuirá ao aforro na factura 
eléctrica. 

Compostela 
Móvese 2023

Este outubro arrancou en 
Santiago un ciclo de accións 
formativas dirixido a empresas 

e profesionais da área empresarial 
compostelá para mellorar a súas 
competencias en ámbitos como a 
dixitalización, a mercadotecnia ou 
a xestión de persoal, entre outros 
ámbitos. Impulsado pola Oficina de 
Promoción Económica do Concello 
de Santiago, o programa Compostela 
Móvese 2023 ofertará un total de 58 
cursos tanto en modalidade presen-
cial como teleformación.

En palabras do Concello, o obxec-
tivo principal deste programa de 
dinamización económica é “mellorar 
o grao de coñecemento, emendado 
eivas e ofrecendo actualizacións en 
materias útiles para os procesos de 
xestión empresarial e laboral”. Para 
isto, a Oficina de Promoción Econó-
mica oferta un ciclo de actividades 
formativas, adaptadas ás necesidades 
e características da área empresarial 
de Santiago de Compostela coa que 
mellorar a súa competitividade.

As actividades están agrupadas en 
6 grandes áreas temáticas (xestión 
empresarial, xestión económico-
financeira, comercialización e 
mercadotecnia, incorporación da 
perspectiva de xénero na empresa, 
xestión de persoas e patrimonio 
cultural galego e economía) e inclúen 
cursos de teleformación de 15 horas, 
pílulas autoformativas de 4 horas de 
duración e na modalidade en liña, 
obradoiros prácticos e encontros 
informais na modalidade presencial. 
En total 418 horas e 58 accións.

Na web de Compostela Móvese 
2023 pódese consultar a información 
e facer as inscricións nestas accións 
formativas. 

Un obradoiro 
de emprego 
chamado 
Appventurers  

Durante os 
próxi-
mos 12 
meses, 16 
mozos e 
mozas da 

contorna compostelá e 
menores de 30 anos reci-
birán formación nas espe-
cialidades de desenvolve-
mento de aplicacións con 
tecnoloxía web e desen-
volvemento de produtos 
audiovisuais multimedia 
interactivos. Será grazas 
ao programa de empre-
go Appventures, que o 
pasado 10 de outubro 
inaugurou a concelleira de 
Dereitos e Servizos Sociais, 
Promoción Económica e 
Xuventude, María Rozas, 
nun acto celebrado en 
Abastos no que tamén 
participou o delegado 
territorial da Xunta na 
Coruña, Gonzalo Trenor.

A mocidade compostelá desenvolverá 
ferramentas de Realidade Aumentada 
en espazos emblemáticos de Santiago

A aplicación móbil terá 
como obxectivo enriquecer 
a experiencia dos e das 
visitantes do Museo do 
Pobo Galego e da Praza de 
Abastos, contextualizando 
mellor os espazos e as súas 
características. No caso 
do Banquete de Conxo, 
representarase a evolución 
deste ámbito en tres mo-
mentos históricos e en tres 
lugares distintos: o bosque 
do Banquete de Conxo, as 
Brañas de Sar e a Colexiata, 
e a Fábrica da Mañoca.

Appventurers é un progra-
ma de emprego destinado 
a persoas mozas incluídas 
no ficheiro do sistema na-
cional de garantía xuvenil, 
co-financiado polo Fondo 
Social Europeo Plus 2021-
2027 ao 60%. O programa 
conta un orzamento de 
424.836,96 euros. 

Segundo explicaron, o pro-
grama Appventurers combina 
a formación co traballo, “de 
maneira que o alumnado re-
cibe formación ao tempo que 
está contratado para realizar 
un traballo real”. En concreto, 
os mozos e mozas participan-
tes desenvolverán aplica-
cións móbiles de Realidade 
Aumentada sobre o Museo 
do Pobo Galego, a Praza de 
Abastos e a senda peonil do 
Sar. O obxectivo é “utilizar 
estas solucións tecnolóxicas 
innovadoras para mellorar e 
enriquecer a experiencia das 
persoas que visitan eses tres 
puntos, ofrecendo unha capa 
de información adicional 
que axuda a comprender 
mellor eses lugares”, sinalou a 
concelleira, engadindo que “a 
Realidade Aumentada tamén 
permitirá atraer novos públi-
cos ás zonas elixidas para o 
proxecto”.

Alumnas e alumnos 
de varios institutos 
de ensino medio 
participaron este 
venres 20 de 

outubro en Vigo na xornada 
de portas abertas Conecta con 
atlanTTic, unha actividade orga-
nizada polo Centro de Investiga-
ción en Tecnoloxías de Teleco-
municación da Universidade de 
Vigo (atlanTTic) co obxectivo de 
achegarlle a cidadanía galega 
as instalacións, laboratorios e 
principais liñas de traballo deste 
centro.

Durante a visita alumnas e 
alumnos tiveron a oportunidade 
de coñecer as instalacións e o 
equipo de traballo deste centro, 
participando en demostracións 
sobre comunicacións 5G, ópti-
cas e vía satélite, e falando coas 
investigadoras e investigadores 
sobre proxectos como Panora-
mix, centrado na detección do 

coas persoas xordas; e Light-
board, un taboleiro de cristal 
luminoso para a educación 
dixital.

Visitas guiadas aos labora-
torios

Así mesmo, as persoas asis-
tentes participaron nas visitas 
guiadas aos laboratorios, como 

A xornada Conecta con 
atlanTTic achegou a actividade 
investigadora á cidadanía
Preto de duascentas persoas coñeceron as instalacións, 
laboratorios e liñas de traballo do Centro de Investigación en 
Tecnoloxías de Telecomunicación da UVigo

o de Seguimento de satélites; o 
de Acústica, incluída a sala de 
control non-environment e a sala 
semi-anecoica, acondicionadas 
coa tecnoloxía Metadyne, ma-
terial que permite absorber as 
ondas acústicas; e o laboratorio 
QOPHI, centrado na investiga-
ción e deseño de dispositivos 
fotónicos integrados, onde se 
puxeron ao día sobre a revolu-
ción que supoñen os chips que 
empregan esta tecnoloxía.

Durante a visita, o alumna-
do, principalmente da ESO, de 
Bacharelato Tecnolóxico e dun 
ciclo de FP, aproveitaron para 
interesarse polo labor diario das 
investigadoras e investigadores 
dun centro de investigación e 
como repercute o seu traballo 
na sociedade.

Aberto ao público pola 
tarde

A Xornada de Portas Abertas 
de atlanTTic continuou pola 
tarde coa apertura ao público 
xeral ás visitas. Asistiron preto 
dun centenar de persoas de 
diferentes idades que ademais 
de visitar os laboratorios de 
Seguimento de satélites e o de 
Acústica, tamén visitaron os 
diferentes stands instalados na 
Escola de Enxeñaría de Teleco-
municación onde as investiga-
doras e os investigadores do 
centro amosaron aos visitantes, 
como fixeron pola mañá cos 
estudantes, algúns dos proxec-
tos e avances nos que están a 
traballar.

Desde a organización valoran 
de xeito moi positivo a acollida, 
unha edición máis, desta pro-
posta de divulgación científica 
que permitiu achegar aos cen-
tros educativos, ás familias e ao 
resto de visitantes o traballo que 
desenvolve o persoal investiga-
dor de atlanTTic. Algunhas das 
persoas que acudiron facíano 
por primeira vez e outras, que 
xa acudiran en anos anteriores, 
quixeron repetir a experiencia, 
conseguindo alcanzar con éxito 
o obxectivo principal desta 
xornada, achegar a actividade 
investigadora do centro á socie-
dade. 

deterioro cognitivo en persoas 
maiores, ou Celia, un chatbot 
con empatía para entreter e 
acompañar a persoas maiores. 
Familiarizáronse tamén cos sis-
temas de radar e xeoposiciona-
mento; a aplicación SignaMed, 
que traballa no recoñecemento 
automático de lingua de signos 
para facilitar a comunicación 

Oavogado Víctor Salga-
do será proclamado 
este mes de outubro 
Socio de Honra do 

Colexio e a Asociación de Enxe-
ñeiros en Telecomunicacións de 
Galicia (COETG-AETG), polo que 
quixemos conversar con este pro-
fesional que é todo un referente 
no sector TIC galego.

- Como recibe este premio?
- A miña primeira reacción foi de 
sorpresa e de profundo agradece-
mento cara aos enxeñeiros de Te-
lecomunicación de Galicia. É toda 
unha honra recibir este premio 
por parte dun colectivo de tanto 
prestixio na nosa terra e máis 
dirixido a un profesional doutro 
gremio, como é o meu caso.

- Non deixa de ser curioso o 
nivel de relevancia que acadou 
o Dereito no sector das teleco-
municacións. A que atribúe esta 
revolución?
- A tecnoloxía alcanzou un nivel 
de desenvolvemento especta-
cular nos últimos anos. O seu 
potencial é enorme para afrontar 
moitos dos retos que se nos 
presentan como especie neste 
planeta pero tamén supoñen 
un risco crecente para os nosos 
dereitos humanos. Dado que 
moitos destes riscos xa se están 
a materializar, como no ámbito 
da protección de datos, cada vez 
esíxese máis ao Dereito que res-
ponda con axilidade e fiabilidade 
a estas novas realidades regu-
lando o seu uso, limitando riscos 
e maximizando o seu potencial 
positivo. Espero que os xuristas 
esteamos á altura do reto.

- Tamén se incrementou a 
presenza das TIC no exercicio do 
Dereito tradicional. Como está 
a ser a modernización da súa 
actividade?

“Chegará o tempo en que 
vexamos sentenzas xudiciais 
decididas por unha IA”

- É necesaria a creación de leis 
que regulen os ámbitos tecnoló-
xicos ou é axeitada a aplicación 
no eido dixital das normas xa 
establecidas?
- É unha falacia que non teñamos 
lexislación para regular as novas 
tecnoloxías. Non podemos 
esquecer que gran parte das 
interaccións que levamos a cabo 
a través da Rede baséanse en 
normas que están en vigor desde 
o século XIX, como son o Código 
Civil e o Código de Comercio. 
Tamén está a pasar coa IA. 
Temos lexislación perfectamente 
preparada xa para afrontar gran 
parte dos retos que vai supoñer. 
Con todo, é necesaria a constante 
revisión e adaptación da lei ante 
realidades sociais novas e novos 
desafíos que se van expondo. 
Isto lógrase de tres maneiras: 
mediante a reinterpretación de 
leis antigas, mediante a súa mo-
dificación e, en última instancia, 
mediante a aprobación de novas 
leis, cando iso é necesario.

- Cal é o principal reto que ten 
actualmente o Dereito no ámbi-
to tecnolóxico?
- O reto actual do Dereito é do-
bre: en primeiro lugar, debe en-
tender moi ben a nova realidade 
tecnolóxica para poder regulala 
adecuadamente adaptándose a 
ela coas tres vías comentadas e, 
en segundo lugar, buscar en efec-
to unha harmonización global 
do mesmos. En Europa estamos 
a logralo grazas ás institucións 
comunitarias e, ademais, somo 
líderes en regulación tecnolóxica 
avanzada a nivel mundial. Só 
hai que poñelo en valor e seguir 
traballando nesta liña tamén a 

nivel global. 

Premio Socio de Honra na gala anual da AETG-COETGVíctor Salgado

- O impacto das TIC foi profun-
do tamén na nosa profesión. 
Desde que empezabamos nos 90 
substituíndo os tomos tradi-
cionais en papel por bases de 
datos de recompilación legal e 
xurisprudencial, ata o momen-
to actual no que a Intelixencia 
Artificial xa está a chamar á porta 
para axudarnos na redacción de 
escritos e na tramitación de ex-
pedientes, pasou moito e en moi 
pouco tempo. Moitas decisións 
con impacto xurídico estanse a 
tomar por algoritmos. Desde a 
imposición dunha multa ata a 
concesión dunha axuda, pasando 
pola admisión a un proceso 
selectivo, moitos destes feitos xa 
son decididos automatizadamen-
te e sen intervención humana. 
Chegaremos a ver sentenzas 
xudiciais decididas por unha IA? 
Por suposto, non inicialmente 
sen supervisión humana pero si 
o veremos en primeira instancia 
ante procesos enormemente 
simples e repetitivos como 
xuízos monitorios, alcoholemias, 
despedimentos ou execucións 
de sentenza. Non teño ningunha 
dúbida.

- Coa posta en marcha da AESIA 
na Coruña, seremos máis cons-
cientes dos esforzos precisos 
para regular tecnoloxías que 
non deixan de sorprender-
nos día a día?
- Sen dúbida, a AESIA 
supoñerá un antes e un 
despois na vixilancia 
e supervisión dos 
algoritmos na 

nosa sociedade. É un privilexio, 
non só a nivel nacional, senón 
europeo e internacional que a 
primeira Axencia de Supervisión 
da Intelixencia Artificial, como 
pioneira do futuro regulamento 
europeo, estea situada na Coru-
ña. Todos vimos o que supuxo 
a normativa de protección de 
datos nos últimos 30 anos e, 
en concreto, o enorme labor 
realizado polas autoridades 
nacionais e a AEPD de forma 
destacada entre elas. A AESIA 
terá un cometido, polo menos, 
tan destacado ante unha 
tecnoloxía que xa está a definir 
o noso presente e, aínda máis, o 
noso futuro.

Axudas para a 
nova mobilidade
Segue aberta a convocatoria do programa Moves III ata o 
vindeiro 31 de decembro cun orzamento total de 40,5 M€A Xunta informou 

de que até a 
recta final do 
ano, concre-
tamente o 31 
de decembro, 

continúa aberta a convocatoria 
do programa Moves III, cuxo 
orzamento é de 40,5 millóns de 
euros.

As axudas, que se atenden por 
orde de solicitude, contan con 
dúas liñas. A primeira, para ad-
quisición de vehículos eléctricos, 
híbridos enchufables, eléctricos 
de autonomía estendida e pila 
de combustible, supón entre 700 
e 9.000 euros segundo o tipo de 
solicitante (persoas autónomas, 
particulares, comunidades de 
propietarios, administracións ou 
empresas) e as características do 
vehículo, o seu achatarramento 
ou residencia do solicitante en 
concellos de menos de 5.000 
habitantes.

A segunda, para a implan-
tación de infraestruturas de 
recarga, cobre entre o 30 e o 
80% do custo, tamén en función 
do solicitante, da potencia dos 
puntos de recarga, da posibi-
lidade de acceso aos mesmos 
e tamén da localización en 
concellos de poboación inferior 
a 5.000 habitantes.

As solicitudes tramítanse a 
través de entidades colabora-
doras adheridas, concesionarios 
para a adquisición de vehículos 
e instaladores de baixa tensión 
para a implantación da infraes-
trutura de recarga.

Prevese que, de esgotar o 
crédito dispoñible, se poidan 
mobilizar 200M€, con aforros 
anuais de 5,2M€, así como a 
redución de CO2 equivalente 
a plantar 344.000 árbores e un 
aforro anual de 2,6 millóns de 
litros de gasóleo.

Recentemente, o programa 
introduciu novidades como a 
ampliación das axudas tanto 
a vehículos seminovos como 
demo de ata 12 meses de anti-
güidade. Ademais auméntase 
desde 50 ata 250 o número de 
vehículos tope por ano e por 
entidade beneficiaria.

Mobilidade eléctrica en 
auxe

A mobilidade eléctrica estase 
consolidando en Galicia con 
máis de 5.000 apoios concedidos 
xa tanto para a adquisición de 
vehículos eléctricos como para 
a implantación de puntos de 
recarga (en concreto permitirán 
a compra de 3.900 vehículos e 
a instalación de 1.700 puntos). 
Estas axudas supoñen 22,2M€ 
dos 40,5 que están dispoñibles.

Os apoios contribuirán a se-
guir avanzando na descarboni-
zación do transporte, reducir os 
custos enerxéticos dos propie-
tarios de vehículos e fomentar 
unha rede pública e privada de 
puntos de recarga, permitindo 
que o sector do transporte poida 
diminuír o consumo de enerxía e 
aumentar a súa eficiencia.

As dúas convocatorias 
anteriores do programa Moves 
xa permitiron destinar preto 
de 4M€ para apoiar un total de 
1000 proxectos de mobilidade 
eléctrica. A maiores, grazas ás 
axudas dos plans de transición 
a unha mobilidade eficiente 
promovidos pola Xunta de 
Galicia, apoiouse a adquisición 
de preto de 2.500 vehículos 
de baixo consumo e baixas 
emisións.

Avanzar na mobilidade sus-
tentable é unha das prioridades 
da Axenda Enerxética de Galicia 
2030, que contempla como 
obxectivos o fomento de fontes 
de enerxía renovable no trans-
porte e un corredor verde do 
norte, así como a renovación 
do parque móbil ou a promo-
ción do vehículo eléctrico. 

As axudas contan 
con dúas liñas. 
A primeira, para 
adquisición de 
vehículos eléctricos, 
híbridos enchufables, 
eléctricos de 
autonomía 
estendida e pila 
de combustible. 
A segunda, para a 
implantación de 
infraestruturas de 
recarga

Preto de 10.000 persoas maiores de 75 anos 
incorporáronse en Galicia a Internet en só 
un ano

Preto de 10.000 
persoas maiores de 
75 anos incorpo-
ráronse ao uso 
de Internet entre 
2021 e 2022, o que 

supón un incremento superior 
ao 15%, o maior do conxunto da 
sociedade galega nese perío-
do. Este crecemento reflíctese 
tamén nos máis de 5.400 fogares 
con residentes maiores de 74 
anos, que contrataron internet 
no último ano. Medra tamén a 
porcentaxe de internautas de 
entre 65 e 74 anos, que roza o 
60%. Todos estes datos figuran 
no estudo Seniors Dixitais. Edición 
2022, elaborado polo Observato-
rio da Sociedade da Información 
en Galicia (OSIMGA), adscrito á 
axencia AMTEGA (Axencia para 
a Modernización Tecnolóxica de 
Galicia).

O informe reflicte a progresiva 
redución da fenda dixital que 
está a rexistrar Galicia naqueles 
tramos de idade nos que era 
máis acusada. A tarefa non é 
doada (Galicia conta cun 26% 
de persoas maiores de 65 anos 

e cunha media de idade de 48 
anos fronte aos 44 de España e 
os 44,4 anos da UE, ao que se 
suma a importante dispersión da 
súa poboación), e para resolvela 
e levala a bo porto, a Admi-
nistración autonómica galega 
desenvolveu medidas específicas 
nas súas tres estratexias dixitais. 
O obxectivo foi fomentar unha 
sociedade dixital inclusiva. O 
Plan DigiTalent e a capacitación 
dixital da Rede de aulas públicas 
CeMIT teñen contribuído a esta 
incorporación das persoas maio-
res á tecnoloxía.

Desfacendo a 
fenda de idade 

O estudo sinala que o 87,3% 
das persoas de 65 a 74 anos 
usan o teléfono móbil, unha 
porcentaxe que no tramo 
de idade de máis de 74 anos 
sitúase no 55,3%. O uso doutros 
dispositivos como a tableta ou 
ordenador sitúase no 34% para 
persoas de entre 65 e 74 anos e 
nun 12,6% entre as persoas de 
máis de 74 anos. Estas porcen-
taxes ascenden a preto do 50% 
nas persoas de entre 65 e 74 
anos que viven en concellos de 
máis de 50.000 habitantes, e a 
preto dun 74% se teñen estudos 

superiores. No caso das persoas 
de máis de 74 anos as porcen-
taxes superan o 21% se viven 
en concellos de máis de 50.000 
habitantes e acadan o 48% se 
teñen estudos superiores.

A mensaxería instantánea é 
empregada por un 93,7% dos 
internautas de entre 65 a 74 
anos e por un 89,4% no caso do 
maiores de 74 anos, cuns niveis 
de uso moi similares aos dos 
internautas de 16 a 64 anos, que 
están no 97,7%.

No informe tamén se fai saber 
que catro de cada dez galegos 
de 65 a 74 que emprega Internet 
concerta citas médicas online, 
ben a través dunha páxina web 
ou dunha aplicación móbil, e 
buscan información sobre temas 
de saúde. Nos maiores de 74 
anos, ambas actividades superan 
o 30%.

Ademais, indícase que o 
47,2% dos internautas maiores 
de 74 anos utilizou Internet para 
realizar xestións coas adminis-
tracións públicas, mentres que 
no tramo deidade dos 65 a os 
74 anos a porcentaxe elévase ao 
o 56,4%. Na maioría dos casos 
fixérono para realizar xestións 
sanitarias, buscar información e 
enviar formularios cumprimen-
tados.

A banca electrónica é empre-
gada polo 52,9% dos internautas 
galegos de 65 a 74 anos e o 
36,9% dos maiores de 74 anos. 
No informe detállase que “no 
uso da banca electrónica aínda 
se detecta unha gran fenda 
dixital entre homes e mulleres, 
concretamente entre os maiores 
de 74 anos, con máis de 20 
puntos de diferenza a favor dos 
homes”.

Polo que se refire ás compras 
por Internet increméntanse 
entre as persoas maiores, “des-
tacando o crecemento dun 20% 
entre os compradores maiores 
de 74 anos, que representan o 
13,8% do total, mentres que as 
persoas de entre 65 e 74 anos 
que mercan online son o 17,5%”, 
explícanse no estudo Seniors 
Dixitais. Edición 2022, cuxos re-
sultados poden ser consultados 
en osimga.gal. 

A Xunta pon as novas ferramentas dixitais 
ao servizo dos sectores agrario e forestal 
para facilitar todo tipo de xestións e 
consultas

O almanaque 
agrícola foi, 
desde os 
tempos dos 
sumerios, unha 
ferramenta ao 

servizo de agricultores e gandei-
ros. Nel podían consultar cando 
plantar cada especie, cando 
podar, cando aplicar técnicas ou 
tratamentos, así como consultar 
outros datos de interese, como 
as fases da lúa, temperaturas ou 
precipitacións medias, conver-
sións de pesos ou medidas...

Como sucede en todos os 
ámbitos, a transformación dixital 
está a cambiar dunha forma 
radical o sector primario, que 
hoxe pode dispoñer de informa-
ción en tempo real, aplicacións 
de xeolocalización, ferramentas 
de xestión da produción ou de 
tramitación administrativa. Todo 
desde un computador ou un 
dispositivo móbil.

A Xunta de Galicia iniciou a 
construción dunha plataforma 
tecnolóxica que permitirá inte-
grar estas utilidades en ferramen-
tas e aplicacións ao servizo dos 
sectores agrario e forestal, así 
como da propia Administración 
para tarefas como a observación 
e seguimento de parcelas.

O Consello da Xunta autorizou 
a contratación da Plataforma 
Dixital Agroforestal de Galicia o 
pasado mes de setembro, como 
continuación das iniciativas 
Proxecto Primar e Agro 4.0, que 
desde 2016 sentaron as bases 
para a transformación dixital 
destes sectores. Trátase dun-
ha iniciativa na que traballan 
conxuntamente a Consellería do 
Medio Rural e a Axencia para a 

Agrotecnoloxía 
galega

Modernización Tecnolóxica de 
Galicia (AMTEGA).

A contratación ten un valor 
estimado de 8,4 millóns de 
euros, que son cofinanciados 
polo programa FEDER Galicia 
2023-2027.

Permitirá ofrecer unha solu-
ción que integra a xestión de 
explotacións agrarias (XEAGA) e 
unha evolución do Observato-
rio de Parcelas (OPA); así como 
datos procedentes de Sistemas 
de Información Cartográficos 
(SIC); fotos de satélites; sistemas 
de xestión (como a oficina vir-
tual agraria, a sede electrónica 
da Xunta, xestión de biomasa, 
instrumentos de mobilidade de 
terras...); ou sistemas internos de 

xestión, como rexistro de expor-
tacións, xestión de movementos 
gandeiros, rexistros forestais, 
xestión de axudas...

A plataforma deseñarase 
tamén para recibir información 
externa, como a dos sistemas 
nacionais de información de ex-
plotacións agrarias, aplicacións 
móbiles ou sistemas de xestión 
de terceiros (empresas), entre 
outros exemplos.

O sistema expón tamén o 
intercambio de información coa 
Plataforma Territorio Intelixente 
de Galicia e o proxecto iCousas 
(da internet das Cousas - IoT), 
que está en fase de implantación 
e que permitirá a instalación 
en toda Galicia de ata 300.000 
sensores que proporcionarán 
información a tempo real de 
todo tipo.

Estes datos poderán ser 
procesados con tecnoloxías in-
novadoras, como a aprendizaxe 
automática, a automatización ou 
o IoT. Por exemplo, a aprendizaxe 
automática xa está a ser utilizada 
para que, a partir de fotos de 
satélites, o sistema “aprenda” a 
identificar cultivos de viñedos 
(é dicir, que “saiba” se o que hai 
plantado son viñas e non kiwis, 
por citar un caso que presenta 
unha dificultade especial de dife-
renciación). Desta maneira, os 

técnicos encargados de manter 
actualizado o rexistro de viñedos 
dispoñen dunha ferramenta que 
lles pode axudar no seu traballo 
e evitar moitos desprazamentos.

AMTEGA explica que grazas 
a esta forma de obter e proce-
sar os datos, “os profesionais 
dos sectores agrario e forestal 
poden, desde unha aplicación 
de escritorio, e en moitos casos 
tamén desde o teléfono móbil, 
acceder a todo tipo de utilida-
des”.

Un exemplo de aplicación 
práctica é o sistema automati-
zado de alertas epidemiolóxicas 
temperás. En canto se detecte 
unha praga, xerarase un aviso á 
administración. E a partir deste 
aviso, emítense alertas a todos 
os produtores que poidan ato-
parse nunha situación de risco 
en función da súa localización, 
tipo de praga etc.

Unha das principais vanta-
xes da Plataforma será a súa 
escalabilidade. É dicir, está 
preparada para acoller novas 
funcionalidades no futuro. Entre 
elas, xa están previstas algunhas 
como a adaptación para ámbitos 
funcionais específicos (vitícola, 
gandeiro, forestal...), o desenvol-
vemento dunha API pública (ao 
servizo de desenvolvedores), a 
integración con novos sistemas 
de rexistro ou tramitacións 
sectoriais, ou a evolución do 
módulo do sistema de informa-
ción xeográfica e visor asociado. 
Está aberto tamén a técnicas de 
simulación (como a que se poida 
facer en xemelgos dixitais) e á 
evolución doutras tecnoloxías 
innovadoras. 

Grazas a esta 
forma de obter e 
procesar os datos, 
“os profesionais 
dos sectores 
agrario e forestal 
poden, desde 
unha aplicación de 
escritorio, ou desde 
o teléfono móbil, 
acceder a todo tipo 
de utilidades”

O presidente 
da Xunta 
de Galicia, 
Alfonso Rueda, 
inaugurou o 
pasado 20 de 

outubro o primeiro dos edificios 
en poñerse en marcha na Cidade 
das TIC, o Centro de Servizos 
Avanzados (CSA), nun acto co 
delegado do Goberno en Galicia, 
Pedro Blanco; a alcaldesa da Co-
ruña, Inés Rey; o presidente da 
Deputación da Coruña, Valentín 
González Formoso; o presidente 
do Clúster TIC Galicia, Antonio 
Rodríguez del Corral; e o reitor 
da Universidade da Coruña, Julio 
Abalde.

O acto contou coa presenza 
de numerosas autoridades así 
como de representantes das 
principais empresas do sector 
tecnolóxico e membros da 
comunidade universitaria da 
Coruña, nun aforo de máis de 
350 persoas.

O presidente do Clúster TIC, 
Antonio del Corral, fixo un breve 
percorrido pola historia do CSA, 
cuxa idea comezou a xestarse 
en 2018. Destacou o amplo 
respaldo que recibiu a iniciativa 
dende o comezo por parte das 
empresas tecnolóxicas, ad-
ministracións (Concello da 
Coruña, Deputación da Coruña e 
Ministerio de Defensa), a Xunta, 
a través do Igape, e a Universi-
dade da Coruña, conscientes 
de que o sector TIC é un dos 
principais motores de crecemen-
to da economía, acelerado pola 
pandemia. 

“A nosa proposta é que o CSA 
contribúa a acelerar todas as ac-
tividades de innovación galegas, 
xa que todos os beneficios que 
xere, vanse investir en desen-
volver máis tecnoloxía”, indicou. 
Ademais, del Corral deixou claro 
que o edificio non é do Clúster, 

A Cidade das TIC 
inaugura o seu Centro de 
Servizos Avanzados

nin do CSA: “queremos que sexa 
de todo o sector tecnolóxico de 
Galicia e que sexa parte da nosa 
casa común”. 

Para o reitor da Universidade 
da Coruña “hoxe é un día de 
celebración para todos e todas”. 
Julio Abalde apuntou que “esta 
iniciativa nace da idea que ten 
a Universidade da Coruña do 
modo de facer transferencia de 

coñecemento”. “A transferencia 
como mellor se fai é traballando 
conxuntamente para que se 
desenvolva o coñecemento e 
se aplique de forma inmediata”, 
definiu.

O reitor fixo historia ao lem-
brar como se xestou o proxecto 
do complexo da Cidade das TIC, 
que comezou o 20 de outubro 
de 2018, nunha reunión entre a 
UDC e o Clúster. Este proxecto 
iníciase pois cun diálogo entre 
o público e o privado, “seña de 
identidade da UDC”. Esta idea 
de 2018, plasmouse en febreiro 
de 2020 coa cesión das instala-
cións por parte do Ministerio de 
Defensa e, cunha pandemia polo 
medio, “finalmente se mate-
rializa hoxe”. Abalde resumiu 
o complexo da Cidade das TIC 
como un proxecto baseado en 
cinco piares. Un centro no que a 
Universidade poida facer inves-
tigación e formación; un centro 
tecnolóxico, o CSA; un centro de 
emprendemento para a creación 
de empresas; parte empresarial 

O acto contou coa 
presenza de nume-
rosas autoridades 
así como de repre-
sentantes das prin-
cipais empresas do 
sector tecnolóxico 
e membros da co-
munidade universi-
taria da Coruña

para que as empresas consoli-
dadas traballen conxuntamente 
nun ambiente de innovación e 
un polo audiovisual son as cinco 
patas nas que se sustenta a Cida-
de das TIC, segundo explicou o 
reitor, quen rematou a súa inter-
vención agradecendo o apoio do 
Clúster TIC de Galicia, de todas as 
administracións implicadas neste 
proxecto, así como da propia 
comunidade da Universidade da 
Coruña.

O presidente da Deputación 
definiu a Cidade das TIC como 
“un escaparate para que a 
sociedade galega e a sociedade 
internacional vexa que se pode 
facer tecnoloxía desde Galicia”. 
Valentín González Formoso tivo 
unhas palabras de recoñecemen-
to para Julio Abalde. “O reitor 
tivo un papel moi difícil, con-
seguir o consenso entre todas 
as administracións e este papel 
hai que recoñecelo”, destacou 
concluíndo que “este edificio 
alberga unha aposta por un país 
de futuro”.

O delegado do Goberno, 
Pedro Blanco, repasou o arduo 
traballo que permitiu a cesión 
do terreos para construír este 
parque: “o primeiro dos compro-
misos cumpridos deste Goberno 
coa Coruña. Terreos cun valor de 
mercado superior aos 50 millóns 
de euros”. E puxo en valor a 
aposta conxunta das distintas 
administracións implicadas, que 
“demostramos estar á altura 
deste desafío”. Tamén recoñeceu 
o papel dos traballadores da 
Fábrica de Armas: “foron eles 
os que permitiron manter este 
patrimonio industrial histórico e 
que chegase nas mellores condi-
cións aos actuais xestores”.

Para a alcaldesa da Coruña, 
Inés Rey, a inauguración do CSA 
“é algo máis que un mero acto 
institucional, é a concreción dun 
soño de cidade e un desexo de 
país”. Inés Rey agradeceu ao 
reitor “o seu traballo e compro-
miso abrindo o coñecemento ao 
servizo de todos”. “No Concello 
imos da man coa Universidade, 

con ela crearase esa empresa 
pública que xestionará a AESIA”, 
recoñeceu engadindo que “A 
Coruña é un faro de moderni-
dade de Galicia, tamén para as 
novas tecnoloxías”, pois na con-
torna da cidade herculina hai 
máis de 500 empresas ligadas 
ao sector TIC que facturan máis 
de 1.100 millóns de euros.

Finalmente, o presidente da 
Xunta apuntou que a antiga 
Fábrica de Armas unha vez que 
pechada podería ter tres usos 
“deixala esmorecer, a especula-
ción inmobiliaria ou a rehabili-
tación para outros usos”, e “non 
era unha tarefa doada”, recoñe-
ceu Rueda gabando o resultado 
obtido no CSA para o servizo de 
pequenas e grandes empresas 
que poden traballar na Cidade 
das TIC. Estas instalacións “están 
a disposición de todos os que 
queiran vir traballar á Cidade 
das TIC porque toda a forma-
ción que se necesita a diario no 
mundo das TIC vaise impartir 
aquí”.

O presidente da Xunta avan-
zou que para a rehabilitación 
do resto de edificios “tócanos 
seguir discutindo para chegar 
a solucións e seguir avanzando 
no desenvolvemento desta 
Cidade das TIC que é o froito do 
esforzo do todo o mundo”.

Rueda indicou que, ademais 
das empresas que se instalarán 
con amplo percorrido, haberá 
outras moitas compañías que 
nacerán baixo o amparo dos 
proxectos que se desenvolvan 
nesas instalacións. Só na Cidade 
das TIC se espera xerar máis de 
500 novos postos de traballo 
nos vindeiros anos.

Un edificio cun grande 
potencial

O edificio do CSA, de 5.000 
metros cadrados, acollerá ás 
empresas Imatia, cinfo, ITG, Xoia 
Extending Reality, Enxenio e 
Odeene. Ademais, na planta in-
ferior haberá un showroom que 
funcionará como espazo versátil 
para o deseño e formación nas 
últimas tecnoloxías e produtos 
do sector TIC galego.

O Centro de Servizos Avanza-
dos é unha sociedade participa-
da por Clúster TIC, a Universida-
de da Coruña, Altia, Plexus, cinfo, 
Imatia, Itelsis, Aldaba, ITG, Dos 
Espacios, VisualPublinet, Librebit 
e Xoia. O proxecto do CSA ten 
un coste inicial de 5,2 millóns 
de euros, para a rehabilitación 
do edificio, unha das naves da 
antiga Fábrica de Armas da 
Coruña, máis o equipamento 
dos laboratorios, e contou cun 
financiamento de 4,8 millóns 
de euros da Xunta de Galicia a 
través do Igape.

O CSA conta tamén con tres 
laboratorios de innovación de 
uso compartido entre os socios 
do Clúster TIC Galicia, un de inte-
lixencia artificial, outro de media 
e un de dispositivos intelixentes, 
así como un coworking. Trátase 
dun edificio sustentable cun 
alto nivel de eficiencia. Os seus 

O CSA conta con 
tres laboratorios de 
innovación de uso 
compartido entre 
os socios do Clúster 
TIC Galicia, un de 
intelixencia artificial, 
outro de media e 
un de dispositivos 
intelixentes

162 paneis solares proporcionan 
100 quilowatts, o que permite 
o abastecemento da práctica 
totalidade das necesidades 
enerxéticas do centro.

Nestes momentos, ademais, o 
Concello da Coruña está acon-
dicionando os accesos á Cidade 
das TIC, os servizos de enerxía, 
comunicación e augas e a urba-
nización interna cun investimen-
to de tres millóns de euros.

Evento TIC: IA e empresa
Nada máis inaugurarse, o CSA 

ponse en marcha cun evento 
TIC sobre intelixencia artificial 
aplicada á empresa no que parti-
cipan expertos de Denodo, NTT 
Data, MásMóvil e Teléfonica. O 
evento TIC comeza cunha charla 
moderada por Antonio Rodrí-
guez del Corral, con Alberto Pan 
e Daniel Lender, CTO e CFO de 
Denodo, respectivamente. Os 
directivos desta empresa galega, 
especializada en xestión de 
datos, explicaron como evolu-
cionou a súa tecnoloxía desde 
a súa fundación no ano 1999, 
analizando as tendencias do 
mercado e falando sobre a súa 
experiencia con Silicon Valley 
e como conseguiron o apoio 
de grandes inversores interna-
cionais, como TPG Growth, que 
acaba de inxectar 336 millóns de 
euros na compañía.

Zeltia Lado, directora xeral 
de Formación para o Emprego 
e Orientación da Xunta, é a 
seguinte relatora da xornada. 
Na súa intervención, sinalou os 
instrumentos precisos para o 
impulso da aprendizaxe perma-
nente que permitan capacitar 
a persoas e empresas para 
contribuír á transición dixital dos 
seus proxectos, apoiando a inno-
vación e a competitividade.

David Pereira, Head of Data 
& Intelligence de NTT Data para 
Europa e América Latina, apor-
tou a súa visión sobre como se 
están a introducir os proxectos 
de IA nas grandes organizacións. 
Posteriormente, Ravin Dhalani, 
CIO no Grupo MásMóvil, afon-
dou na estratexia tecnolóxica 
da súa empresa para introducir 
a intelixencia artificial como 
resposta aos retos de negocio. A 
última participación da xornada 
foi a cargo de Chema Alonso, 
CDO de Telefónica, que tratou a 
estratexia global da multinacio-
nal no ámbito da IA. 

A   Real Academia 
Galega e a Se-
cretaría Xeral de 
Política Lingüística 
lanzaron unha nova 

edición (a sexta) do programa To-
ponimízate. Falámosche dos no-
mes da túa terra, cuxo principal 
obxectivo é difundir o valor da 
riqueza toponímica galega e in-
volucrar a moitos colaboradores 
e colaboradoras para salvagardar 
os nomes de lugar a través de 
Galicia Nomeada, a plataforma 
participativa de recolla toponími-
ca creada conxuntamente entre 
a RAG e a Xunta. A acción enmár-
case nos proxectos Toponimia de 
Galicia e GeoArpad.

O secretario xeral de Política 
Lingüística, Valentín García, e o 
presidente da Real Academia 
Galega (RAG), Víctor F. Freixanes, 
presentaron o pasado 9 de outu-
bro os detalles da sexta edición 
do programa Toponimízate, que 
chega este outono a unha ducia 
de concellos das catro provincias 
galegas cun dobre obxectivo: 
achegar ao público a orixe e 
significado dos topónimos do 
seu municipio e procurar novas 
persoas colaboradoras na plata-
forma Galicia Nomeada, que lle 
permite á cidadanía contribuír 
á recollida de topónimos e mi-
crotopónimos que corren o risco 
de perderse.

Precisamente sobre a aplica-
ción Galicia Nomeada, García 
salientou que se trata “dun 
proxecto que está a traspasar 
as fronteiras galegas, xa que 
diversas comunidades autóno-
mas contactaron con nós para 
poder replicala e implicar a súa 
poboación como o estamos a 
facer nós”. Ademais, repasou as 
cifras desta plataforma na que, 
desde a súa creación a finais do 
2019, unhas 3.200 persoas cola-
boradoras achegaron preto de 
70.000 microtopónimos, “o que 
salienta a implicación dos gale-
gos e galegas na recuperación da 
toponimia, un motivo de orgullo 
para nós e unha motivación para 
seguir traballando neste campo 
con proxectos como este”.

A RAG e Política Lingüística lanzan a nova 
edición dun programa que xa contribuíu á 
salvagarda de 70.000 microtopónimos

Toponimízate
2023

Pola súa banda, o presidente 
da RAG destacou que este pro-
grama “procura implicar todos os 
axentes sociais, desde a veciñan-
za aos centros de ensino, para 
entre todos recuperar o noso pa-
trimonio e deixármolo de legado 
para os que veñen detrás”.

No acto de presentación, que 
tivo lugar na Fundación Luis 
Seoane na Coruña, tamén parti-
cipou o coordinador técnico de 
Galicia Nomeada, o filólogo da 
Real Academia Galega Vicente 
Feijóo, quen será o encargado 
das accións formativas. Coas 
novas charlas previstas para este 
outono, Toponimízate sumará xa 
82 concellos visitados ao longo 
das súas seis edicións.

Segundo fixeron saber, os 12 
concellos aos que chegará Topo-
nimízate 2023 comparten unha 
característica común: en ningún 
deles se completou o traballo do 
proxecto Toponimia de Galicia, 
polo que aínda non se recolleu 
unha parte importante da micro-
toponimia do seu territorio. Ade-
mais, dous deses 10 concellos, 
Becerreá e Maceda, non incluíron 
aínda ningún microtopónimo na 

aplicación Galicia Nomeada, o 
que “aumenta a urxencia de levar 
a cabo a recolleita”, explicaron.

Durante as charlas, Vicente 
Feijóo incidirá na riqueza toponí-
mica que posúe todo o territorio 
galego e dará conta do significa-
do dos nomes de parroquias e 
aldeas de cada concello, para o 
que conta coa colaboración do 
académico de número Gonzalo 
Navaza. No tocante ao funcio-
namento de Galicia Nomeada, 
o público aprenderá como em-
pregala tanto para incorporar 
nomes de corredoiras, chousas 
ou penedos como para rexistrar 
lendas ou outras tradicións orais 
vinculadas a eses lugares.

O concello de Friol, en Lugo, 
foi o escenario escollido para 
abrir a campaña. Despois, Topo-
nimízate 2023 percorrerá entre 
outubro e decembro Becerreá, 
Vila de Cruces, Tui, Trasmiras, 
Padrón, Amoeiro, A Pobra do 
Brollón, Dumbría, Maceda, Ponte 
Caldelas e Narón.

A axenda completa cos ho-
rarios e lugares das xeiras pode 
consultarse na axenda de Cultura 
e no Portal da Lingua Galega. 

A xira de 
Toponimízate 
sexta edición
 - 11 de outubro, 12:30 

h Centro Sociocultural 
Friol Lugo

 - 19 de outubro, 11:30 h 
IES de Becerreá Bece-
rreá Lugo

 - 20 de outubro, 19:30 
h Auditorio municipal 
Xosé Casal Vila de 
Cruces Pontevedra

 - 26 de outubro, 20:00 
h Centro Cultural de 
Randufe Tui Ponteve-
dra

 - 27 de outubro, 20:00 h 
Casa da Cultura Trasmi-
ras Ourense

 - 2 de novembro, 20:00 
h Casa dos Capeláns 
de Iria Padrón A Co-
ruña

 - 9 de novembro, 19:00 
h Casa da Cultura 
Amoeiro Ourense

 - 10 de novembro, 19:30 
h Casa da Cultura A 
Pobra de Brollón Lugo

 - 17 de novembro, 12:00 
h CEIP Plurilingüe 
Santa Eulalia Dumbría 
A Coruña

 - 21 de novembro, 12:30 
h IES San Mamede 
Maceda Lugo

 - 24 de novembro, 20:00 
h Centro Cultural Pon-
te Caldelas Pontevedra

 - 1 de decembro, 19:00 
h Centro cívico social 
do Alto Castiñeiro 
Narón A Coruña

Futuros 
expertos en 
ciberseguridade  

O Colexio Profesio-
nal de Enxeñaría 
en Informática 
de Galicia (CPEIG) 
e a Axencia para 

a Modernización Tecnolóxica 
de Galicia (AMTEGA) da Xunta 
organizan este mes de outubro 
unhas xornadas sobre ciber-
seguridade enmarcadas no 
programa Tech Kids, actividade 
incluída na Estratexia Galicia 
Dixital 2030 e no Plan DigiTa-
lent 2030: Camiña en Dixital e 
realizada a través do convenio 
asinado entre as dúas ditas 
entidades para a realizacións de 
actuacións de formación, capa-
citación e promoción no ámbito 
das tecnoloxías da información 
en Galicia para fomentar a socie-
dade dixital.

A axenda inclúe 28 xornadas 
formativas presenciais en cen-
tros de ensino de Galicia. Come-
zaron o 28 de setembro cunha 
xornada no CEIP de Zas ás 10 
horas. Proseguen en outubro en 
Santiago, O Carballiño, Maside, 
Boborás, Antas de Ulla, Mon-
terroso, Palas de Reis, O Grove, 
Cambados, Lalín, Lugo, Rábade, 
Castrelo de Miño, Cartelle, Vigo, 

Ribeira, Curtis e en Aldán en 
Cangas do Morrazo, ademais 
doutras oito sesións.

Podemos ver as datas concre-
tas na web cpeig.gal.

Tech Kids ten como obxecto 
formar aos rapaces e rapazas en 
ciberseguridade. As xornadas 
de divulgación, denominadas 
Ciberseguranza Kids, centraranse 
na ciberseguridade median-
te charlas con tipoloxía de 
contacontos ou outro tipo de 
actividade de carácter dinámico 
e participativo. Esta actividade 
está dirixida a nenos/as de 3 a 
12 anos de idade. Ademais, ce-
lebrarase unha sesión de conta-
contos o vindeiro 26 de outubro 
no centro Gaiás Tech da Cidade 
da Cultura en Santiago. Segun-
do explica o CPEIG, a través 
destes contacontos incidirase 
no fomento das vocacións STEM 
(siglas de Ciencia, Tecnoloxía, 
Enxeñaría e Matemática) entre 
os máis novos/as, especialmente 
entre as rapazas con referentes 
femininas no material didáctico. 
Tamén esta iniciativa compren-
derá a publicación de vídeos 
específicos e un novo conto con 
contido de ciberseguridade. 

O CPEIG e a AMTEGA organizan 28 
xornadas sobre protección TIC en centros 
de ensino de toda Galicia

O Consello Xeral de Colexios Profesionais de Enxeñaría en 
Informática de España vén de anunciar quen será o pre-
sidente do CCII durante os próximos catro anos, trátase 

de Fernando Suárez, presidente do CPEIG (o colexio galego), 
cuxa candidatura impúxose por unha ampla maioría. Suárez, 
natural de Ferrol, é licenciado en Informática pola Universidade 
da Coruña e foi o presidente do CCII durante os últimos catro 
anos. Con anterioridade fora o vicepresidente. Tamén ocupa o 
cargo de director da área de Transparencia e Goberno Aberto da 
Deputación de Ourense. Como dixemos, é o actual presidente 
do Colexio Profesional de Enxeñaría en Informática de Galicia.

Educación (Xunta) e o CPEIG desenvolverán durante o 
presente curso escolar a nova edición do programa Nave-
ga con rumbo, que chegará a 240 centros educativos de 

toda a xeografía galega. Esta colaboración, que xa vai pola súa 
duodécima edición, ten o obxectivo de fomentar o uso seguro e 
responsábel das novas tecnoloxías.

Ao abeiro do mesmo, especialistas do Colexio levarán a cabo 
xornadas divulgativas dunha hora de duración en colexios e 
institutos. O programa dispón de páxina web (navegaconrum-
bo.cpeig.gal). Desde que se puxo en marcha, a través do Navega 
con rumbo leváronse a cabo máis de 2.000 accións formativas.

O Colexio Profesional de Enxeñaría Informática de Galicia 
e CIONET, a maior comunidade de líderes dixitais de 
Europa, xuntaron forzas para poñer en marcha o Foro 

CIOs Galicia, edición 2023, co obxectivo de achegar un espazo 
de debate para as e os referentes tecnolóxicos da nosa terra. O 
encontro, nado no marco das accións do convenio de colabora-
ción coa Axencia para a Modernización Tecnolóxica de Galicia 
(AMTEGA), celebrarase o 26 de outubro, no Hotel Oca Puerta del 
Camino (Santiago de Compostela). Tematicamente tocaranse 
cuestións tecnolóxicas e desafíos das TIC co obxectivo de “cons-
truír un espazo de reflexión e aprendizaxe de boas prácticas e 
coñecemento compartido”, sinalou o CPEIG.

Fernando Suárez, presidente do CCII

Navega con rumbo

Foro CIOS Galicia (o 26 de outubro)

Cada vez é máis 
frecuente ver 
noticias sobre 
incidentes de 
s e g u r i d a d e . 
Como adoita 

ocorrer, isto ten implicacións 
positivas e negativas. Entre as 
primeiras, unha maior concien-
ciación do impacto global que 
a ciberseguridade ten na nosa 
sociedade. Entre as segundas, 
normalizar un tipo de inciden-
tes que a unha gran maioría pó-
delles parecer alleo, xa que non 
se consideran posibles brancos 
para estes ataques.

Nun momento no que a tec-
noloxía, doutro tipo, ocupou 
titulares nun deporte como o 
maratón, cabe lembrar que a 
ciberseguridade é tamén unha 
carreira de fondo. A medida que 
a tecnoloxía avanza e vólvense 
máis sofisticada, fano tamén 
as ameazas cibernéticas. Os ci-
berdelincuentes están en cons-
tante procura de novas formas 
de explotar vulnerabilidades e 
comprometer sistemas. Desen-
volven malware máis avanzado, 
técnicas de enxeñaría social 
máis sofisticadas e tácticas de 
ataque máis elaboradas.

Do mesmo xeito, con cada 
nova innovación xorden novas 
oportunidades para ataques 
cibernéticos. A adopción de 
tecnoloxías emerxentes como a 
Intelixencia Artificial, a Internet 
das Cousas (IoT) e a Computa-
ción na Nube presenta novos 
desafíos de seguridade

Pero a pesar de todos estes 
avances, aínda hai un elemento 
fundamental na nosa vida dixi-
tal actual que apenas cambiou 
nos últimos anos: as contas de 
correo electrónico. Estas, nou só 

se utilizan para a comunicación 
persoal e laboral, aínda que as 
novas xeracións poidan enten-
delas como algo case obsoleto, 
senón tamén para acceder a 
unha ampla gama de servizos 
en liña, como redes sociais ou 
plataformas bancarias. Como 
moitos outros elementos de 
mundo dixital no que vivimos, 
as contas de correo electrónico 
non están exentas de riscos.

Reflexiono sobre todo o ante-
rior por un titular que chamou 
a miña atención estes días: “En 
España, o número de contas 
comprometidas por cada 100 
persoas é de 384, un 19% máis 
neste 2023 que no mesmo pe-
ríodo do ano pasado”. Si, non o 
escribín mal: a media de com-

promiso dun correo electrónico 
é de máis de 3 veces.

Estas cifras son impactantes 
e subliñan a importancia de 
tomar medidas de seguridade 
en liña de maneira permanen-
te. Unha medida tan repetida, 
como manter as contas seguras 
e cambiar os teus contrasinais 
periodicamente para evitar 
riscos innecesarios, reduciría 
enormemente o impacto da ci-
fra mencionada.

Para manterse ao día nesta 
carreira de fondo as organi-
zacións deben adoptar unha 
mentalidade de seguridade 
proactiva en lugar de reactiva. 
Isto implica a implementación 
de políticas de seguridade só-
lidas, a capacitación constante 

Por Fernando Suárez, Por Fernando Suárez, presidente do CPEIG.presidente do CPEIG.

A carreira de fondo da 
ciberseguridade

do persoal, a monitoraxe con-
tinua de ameazas e a adapta-
ción ás novas tecnoloxías e re-
gulacións. A colaboración con 
expertos en ciberseguridade e 
o intercambio de información 
sobre ameazas con outras orga-
nizacións tamén son prácticas 
recomendadas para manterse a 
salvo nesta incansable carreira 
de fondo da ciberseguridade.

En Galicia temos a fortuna 
de contar cunha iniciativa pio-
neira que reúne a expertos en 
distintos eidos da protección 
tecnolóxica. Os próximos días 2 
e 3 de novembro celébrase o III 
Encontro Ciber.gal. Espero ver-
vos a todos alí e que achegue-
mos o noso gran de area para 
construír unha sociedade un 
pouquiño máis segura. 



director de Innovación e Desenvolvemento de SATECMiguel Ángel López Peña

 — Vid-Expert é un proxecto participado pola multinacional española Grupo SATEC, que ten como 
obxectivo desenvolver un sistema intelixente de diagnóstico da pegada de carbono tanto para 
viñedos como para adegas que contribúa a mitigación do cambio climático no sector vitiviníco-
la. Segundo explica a consultora tecnolóxica, trátase dun proxecto financiado pola Unión Euro-
pea a través da Asociación Europea para a innovación en materia de produtividade e sustenta-
bilidade agrícola, financiada polo Fondo Europeo Agrario de Desenvolvemento Rural (FEADER) 
xunto ao Ministerio de Agricultura, pesca e alimentación do Gobierno de España.

O seu desenvolvemento realízase nun Grupo Operativo formado pola Asociación Española de 
Normalización (UNE), a Federación Española del Vino (FEV), Intergia Energía Sostenible (IN-
TERGIA), CEIGRAM-Universidad Politécnica de Madrid (CEIGRAM-UPM), o Instituto de Inves-
tigación e Tecnoloxía Agroalimentarias (IRTA), Universidad de Zaragoza (UNIZAR) e Sistemas 
Avanzados de Tecnología, S.A. (SATEC).

ue motivou 
a necesidade 
de crear unha 
calculador da 
pegada de car-
bono do sector 
vitivinícola?

- O sector vitivinícola representa 
o 1% do PIB español e é un dos 
principais sectores na loita contra 
o cambio climático debido á súa 
dependencia de variacións climá-
ticas, pero tamén á esixencia dos 
consumidores por produtos cada 
vez máis sostibles. Neste sector 
combínase a produción agrícola 
nos viñedos coa produción do viño 
nas adegas, e en ambos os campos 
o cálculo da pegada de carbono é 
o primeiro paso para o obxectivo 
final de crear un sistema intelixente 
de diagnóstico que utilice o cálculo 
de emisión de CO2 como primeiro 
paso ao proceso de mitigación 
baseado en recomendacións de 
mellora.

- Para que Vid-Expert poida 
realizar as súas estimacións, como 

recompila os seus datos?
- Para realizar o proceso de cálculo 
o sistema recompila os datos 
a través dunha aplicación web 
que proporciona formularios con 
preguntas específicas para viñedos 
e para adegas. As respostas son 
procesadas polo sistema seguin-
do un modelo de cálculo que 
desenvolven os expertos do Grupo 
Operativo. En procesos posteriores 
o sistema incorporará, ademais dos 
resultados históricos de xeración de 
pegada de carbono, coñecemento 
experto tanto dos usuarios como 
dos científicos do Grupo Operativo 
que será utilizado nun modelo de 
recomendación que suxerirá, en 
cada caso, as mellores prácticas 
para reducir a pegada de CO2.

- Como se interpreta a infor-
mación recompilada? Existen 
xa modelos sobre o que sacar 
conclusións ou é necesario desen-
volvelos?
- Todo o sistema, desde o modelo 
de cálculo inicial ata os modelos de 
aprendizaxe Automática (Machine 

Learning) baséanse na evidencia 
científica, é dicir, que os modelos 
de cálculo son deseñados polos 
expertos e os modelos de Inteli-
xencia Artificial adéstranse con 
información revisada e aceptada 
por eles. Aínda que existen mode-
los de cálculo, o Grupo Operativo 
está a traballar na súa adaptación, 
ampliación e mellora. Os modelos 
de diagnóstico e recomendación, 
dado que se van desenvolver coa 
información recompilada dentro do 
proxecto serán materializados por 
completo.

- Podemos falar hoxe xa dun 
sector vitivinícola dixitalizado ou 
aínda queda un longo camiño por 
percorrer para a súa moderniza-
ción?
- O proceso de dixitalización no 
sector vitivinícola é unha reali-
dade, pero hai que ter en conta 
que vai ser un proceso longo no 
que os actores máis grandes van 
máis adiantados, mentres que os 
pequenos aínda necesitan tempo. 
En todo caso será un proceso longo 

Fálanos nesta entrevista dun revolucionario e avanzado proxecto (Vid-
Expert) para mitigar os efectos do cambio climático no sector vitivinícola

“O proceso de dixitalización 
no sector vitivinícola é hoxe 
unha realidade”

director de Innovación e Desenvolvemento de SATEC

e de mellora continua, xa que hai 
unha actividade de Investigación, 
Desenvolvemento e innovación 
(I+D+i) que proporciona resul-
tados susceptibles de levar á 
práctica.

- O proxecto pretende estar ter-
minado en 2025. En que etapa 
está actualmente?
- Actualmente estamos a traballar 
nos modelos de recompilación de 
datos a través da aplicación e no 
modelo de cálculo de pegada de 
carbono. A continuación comeza-
rase cos modelos de diagnóstico 
e recomendación.

- Ademais de cuantificar as 
emisións, como pode contribuír 
a tecnoloxía á súa mitigación?
- O proxecto Vid-Expert contribui-
rá á mitigación da pegada de car-
bono mediante os compoñentes 
de diagnóstico, que analizará os 
resultados de cálculos en termos 
de fontes de emisión, procesos, 
actuacións, etc; e de recomenda-
ción, que suxerirá mellores prácti-
cas para a redución de emisións.

- Este tipo de iniciativas contri-
búe a comprender a implicación 
das empresas na loita contra 
o cambio climático. Prevé que 
cada vez existan máis ferramen-
tas tecnolóxicas para que as 
empresas poidan certificar o seu 
compromiso social?
- Si, o compromiso social das em-
presas unido a iniciativas como os 
Obxectivos de Desenvolvemento 
Sostible da Axenda 2030 da ONU 
ou o Plan Nacional de Adaptación 
ao Cambio Climático español, 
son incentivos para o desenvol-
vemento de novas ferramentas 
de certificación. No caso de 
Vid-Expert tivemos en conta o 
compromiso ambiental do sector 
vitivinícola e por iso unha parte 
do proxecto dedícase á valori-
zación do certificado Wineries 
for Climate Protection (WfCP), 
desenvolvido pola Federación 
Española do Viño.

- Desde SATEC teñen máis 
proxectos encamiñados á 
modernización dos procesos 
produtivos primarios?
- Desenvolvemos proxectos in-
novadores en xeoloxía e minería, 
mellorando a eficiencia e a seguri-
dade na exploración de recursos 
naturais. Tamén estendemos a 

nosa pegada á agricultura, utili-
zando a dixitalización para poten-
ciar a eficiencia de produción.

Actualmente, estamos enfoca-
dos na transformación tecnolóxi-
ca de sectores adicionais, como 
o petróleo e a pesca, onde bus-
camos mellorar a exploración de 
recursos enerxéticos e a xestión 
de recursos mariños, contribuín-
do á sustentabilidade. O noso 
compromiso coa innovación e 
a eficiencia na cadea de submi-
nistro segue sendo un obxectivo 
fundamental do noso traballo; 
seguimos esforzándonos por 
ofrecer solucións líderes nestas 
áreas e en industrias afíns. Como 
membro do equipo de SATEC, 
é un privilexio contribuír a esta 
visión. 

Premio dos enxeñei-
ros de Telecomuni-
cación de Galicia

O proxecto Vid-Expert 
impulsado pola consul-
tora tecnolóxica SATEC 

recibiu o premio Vantage 
Towers no marco da Noite 
Galega das Telecomunicacións 
(XXVII edición) deste venres 20 
de outubro. Os enxeñeiros de 
Telecomunicación de Galicia 
(COETG-AETG) concederon 
esta distinción ao dito proxecto 
pola “súa valiosa achega na re-
dución da pegada de carbono 
dentro do sector da viticultura”. 
Segundo salientou o xurado, 
“Vid-Expert é unha ferramenta 
tecnolóxica de alto nivel que, 
apoiándose na Intelixencia 
Artificial e o Big Data, non só 
cuantifica as emisións de carbo-
no das adegas e os viñedos, 
senón que realiza recomen-
dacións para reducilas e, por 
tanto, traballa dunha forma moi 
activa na sustentabilidade e o 
coidado do medio ambiente”.

O xurado engadiu que o 
proxecto de I+D+i, de feito, 
“supoñerá unha valiosa con-
tribución ao sector por canto 
os actuais protocolos para o 
cálculo de pegada de carbono 
utilizados na actividade vinícola 
son de difícil emprego”.



innovación galega

Galicia, feira
de innovacións

   MeteoGalicia, organismo 
que presta servizos de 

observación e predición desde 
o ano 2000, vén de renovar a 
súa páxina web para facela máis 
accesíbel e moderna grazas a 
unha serie de melloras tecno-
lóxicas e visuais que axilizarán 
as consultas desde todo tipo de 
dispositivos, optimizando así a 
experiencia e o servizo que re-
ciben os máis de 7.000 usuarios 
diarios que ten na actualidade.

A vicepresidenta segunda e 
conselleira de Medio Ambiente, 
Territorio e Vivenda, Ángeles 
Vázquez, participo no acto de 
presentación da nova páxina, ao 
que asistiron tamén a directora 
xeral de Calidade Ambiental, 
Sostibilidade e Cambio Climáti-
co, Sagrario Pérez, e o director da 
AMTEGA, Julián Cerviño, orga-
nismo que xestionou a renova-
ción do portal en colaboración 
co persoal de Meteogalicia e 
que proporciona a infraestrutura 
tecnolóxica para darlle soporte.

A renovación acometida 
abrangue a páxina principal da 

axencia meteorolóxica que dá 
acceso á información dispoñíbel 
en liña, así como os apartados 
dedicados a predición, calidade 
do aire, formación e publica-
cións, nos que se introduciron 
melloras tanto desde o punto de 
vista da presentación dos con-
tidos como a través de visores 
que fan máis accesible e doada 
a consulta.

Está previsto completar o 
proceso de actualización da 
páxina web nos vindeiros meses 
cunha segunda fase na que se 
acometerá tamén a adaptación 
ao novo formato dos apartados 
restantes, é dicir, observación, 
clima e modelos numéricos.

O obxectivo é seguir melloran-
do e optimizando un servizo en 
liña do que se beneficia xa unha 
media de máis de 7.000 persoas 
diferentes cada día e moi esten-
dido entre a cidadanía galega. 
Así o indican as últimas esta-
tísticas relativas ao tráfico que 
soporta, xa que só o ano pasado 
esta web recibiu máis de 56.000 
accesos diarios. 

MeteoGalicia renova a súa páxina web

Premios Pont-Up Store

As nosas empresas e institucións encaran 
outubro con grandes novidades e servizos 
mellorados

    O sábado 30 de 
setembro entregáron-

se os premios ás mellores 
iniciativas empresariais da 
10ª edición do Encontro de 
Emprendemento Pont-Up 
Store, escaparate de novas e 
innovadoras startups de Pon-
tevedra. Foron distinguidas 
as firmas Naboo, Barvantia, 
Cousiñas, La Cuerda Floja, Eco 
Siolaz, Ana Freiría e Perusiñas. 
Tamén obtivo recoñecemen-
to Luxsit, que propón o uso 
de drons sustentábeis como 
alternativa aos fogos de 
artificio.

Naboo Solutions sl, con-
seguiu facerse co Premio ao 
Mellor Emprendemento e 
tamén co recoñecemento 
como mellor iniciativa no 
ámbito das enxeñarías co 
deseño dunha aplicación 
que conecta a empresas de 
hostalería e distribuidoras 
para facilitar a realización e a 
entrega de pedidos.

No apartado de Turismo, 
fíxose co premio Barvantia or-
ganiza o Camiño de Santiago 
para autocaravanas, furgo-
netas camper e todo tipo de 
vehículos vivenda.

Cousiñas foi recoñecida 
como proxecto destacado no 
ámbito da Formación, Educa-
ción, Arte e Cultura, pola súa 
proposta de escola de cociña 
orientada a todos os públicos.

No ámbito da Comunica-
ción, o Deseño Gráfico e os 
Eventos, destacou o proxecto 
da axencia de mercadotecnia, 

comunicación e publicidade, 
La Cuerda Floja.

No eido do Ocio e o Benes-
tar, recoñeceuse a estratexia 
da marca de cosmética 
natural Eco Siolaz, que crea 
produtos para que as persoas 
que dispoñen de pouco tem-
po consigan aplicar rutinas de 
coidado da pel.

Na modalidade das TIC 
e Novas Tecnoloxías, o 
xurado destacou a innova-
dora proposta de Luxsit, que 
ofrece espectáculos de luces 
personalizados con enxames 
de drons sustentábeis como 
alternativa aos fogos de 
artificio

En Deseño de Moda, 
Complementos e Decoración 
recibiu o premio a marca 
de xoiería artesanal de Ana 
Freiría elaborada con metais 
reciclados, como o cobre e o 
latón, rescatados do sector 
naval para darlles unha nova 
vida.

Por último, en Alimenta-
ción e Restauración fíxose co 
premio Perusiñas, unha nova 
marca de doces artesáns 
gourmet elaborados en Gali-
cia e envasados en vidro que 
en só un ano de actividade xa 
conta con máis de 130 puntos 
de venda en Galicia e tamén 
fóra.

A Pont-Up Store está im-
pulsada polo Campus de Pon-
tevedra (UVigo) e organizada 
polo Grupo G4Plus (Campus 
de Pontevedra) e a Asociación 
Pont-Up Store. 

         Investigadores 
da USC traballan 

no desenvolvemento 
dunha aplicación móbil 
que quere proporcionar 
recursos e estratexias aos 
usuarios/as para evitar a 
ansiedade na poboación 
adulta. Trátase da ferra-
menta PrevANS. Segun-
do explica a USC, funcio-
na botando man dunha 
“calculadora de risco” 
que, baseada nunha 
pequena enquisa, valora 
os factores de risco de 
cada persoa (problemas 
de saúde física, dificulta-
des económicas ou insa-
tisfacción co traballo) e 

indícalle a probabilidade 
que ten de padecer pro-
blemas de ansiedade no 
próximo ano.

A aplicación está a ser 
testada por un equipo 
no que participa persoal 
investigador da USC 
xunto ao Instituto de 
Investigación Biomédica 
de Málaga (IBIMA), da 
Universidade de Málaga, 
Universidade Loyola de 
Andalucía e da Universi-
dade de Salamanca.

Para a materialización 
do proxecto, buscan 
2.000 persoas de España 
e Portugal que estean 
dispostas a instalarse a 

aplicación no seu móbil, 
tableta ou computador. 
As persoas que desexen 
incorporarse como vo-
luntarios/as deben facelo 
a través da páxina web 
do proxecto, prevans.
org.

PrevANS é un proxecto 
financiado pola Axencia 
Estatal de Investigación 
(AEI) e o Instituto de 
Saúde Carlos III (ISCIII) do 
Ministerio de Ciencia e 
Innovación. Enmárcase 
dentro da Rede de Inves-
tigación en Cronicidade, 
Atención Primaria e Pro-
moción da Saúde e  está 
avalado polo Comité de 
Ética pertinente. 

Centum R&T doa equipos á EE 
de Telecomunicación

 A  Escola de Enxe-
ñaría de Telecomu-

nicación incrementou a 
súa dispoñibilidade de 
equipos de última xera-
ción grazas a unha doa-
zón de material realizada 
pola empresa tecnolóxica 
viguesa Centum Research 
and Technology, fundada 
no 2010 por persoas 
egresadas da escola e 
que conta na actualidade, 
no se equipo, con medio 
cento de profesionais 
altamente cualificados. O 
seu cometido é o deseño, 
o desenvolvemento e a 
comercialización de siste-
mas aeronáuticos de mi-
sión para os mercados de 
emerxencias, seguridade, 
defensa e aeroespacial.

A entrega do material, 
un sistema completo de 

radio definida por soft-
ware valorado en 70.000 
euros, formalizouse na 
sala de xuntas da escola 
e nela coincidiron o reitor 
da Universidade de Vigo, 
Manuel Reigosa; a direc-
tora da escola, Rebeca 
Díaz; o responsábel da 
empresa, Héctor Estévez; 
a subdirectora de Infraes-
truturas da EET, Verónica 

Santalla, e a encargada 
de Recursos Humanos de 
Centum, Carmen Prego. 
Todos coincidiron en 
subliñar “a gran vantaxe 
que suporá para o alum-
nado da escola poder 
contar con sistemas de 
electrónica de comuni-
cación moi avanzados 
baseados nas últimas 
tecnoloxías dispoñíbeis 
no mercado”. 

   A  plataforma de descubrimen-
to de fármacos Innopharma, 

liderada dende o CiMUS da USC polos 
investigadores Mabel Loza e Ángel Ca-
rracedo, incrementou a súa capacidade 
e competitividade internacional logo 
da dotación de cinco millóns realizada 
pola Axencia Galega de Innovación 
(GAIN) da Xunta de Galicia nos últimos 
tres anos a través do Fondo REACT-UE 
do Programa Operativo FEDER Galicia 
2014-2020

“Con este financiamento, Innophar-
ma poderá continuar cumprindo co 
seu obxectivo de contribuír a que 
novos fármacos cheguen a pacientes, 
ofrecendo aos grupos de investigación 
biomédica do Sistema Universitario 
Galego e dos Institutos de Investiga-
ción Sanitaria, así como á comunidade 
científica en xeral o seu apoio na xera-
ción de produto e servizos orientados 
á saúde”, indicou Mabel Loza durante o 
acto de presentación desta ampliación, 
celebrado este venres 29 de setembro. 
A xornada celebrouse nun encontro 
presidido pola vicerreitora de Política 
Científica, Pilar Bermejo, e na que ta-
mén interviñeron a directora de GAIN, 
Patricia Argerey; o representante da 
empresa ABAC Therapeutics, Domingo 
Gargallo, e os coordinadores do proxec-
to, Ángel Carracedo e Mabel Loza.

Segundo explicaron, o financiamento 
recibido “permitirá adquirir e actualizar 
o equipamento científico-técnico do 
proxecto; contratar persoal especiali-
zado no manexo das novas tecnoloxías 
e acondicionar as instalacións ao novo 
equipamento”. 

Innopharma (USC) 
incrementa as súas 
capacidades

A USC achega unha ferramenta 
que axuda a previr a ansiedade

Rede Aberta, 
empresa de rede 

neutra en Galicia, inau-
gurou o pasado 29 de 
setembro o acceso do 
faro de Fisterra (Fisterra, 
A Coruña) a Internet 
mediante fibra óptica 
de 1 Gbps, en palabras 
da empresa “un fito que 
simboliza a nosa capa-
cidade para conectar os 
lugares máis recónditos 
do rural de Galicia a 
velocidades idénticas 
ás que se dispoñen nas 
cidades”. Asi se expresou 
o director executivo 
de Rede Aberta, Pere 
Antentas, quen sinalou 
que “a fibra óptica é 
unha infraestrutura de 
comunicación esencial 
na era da dixitalización 
e que, ata hai pouco, 
pensábase que era só 
para as grandes cidades 
e as contornas urbanas”. 
Antentas destacou ta-
mén que na actualidade 
Rede Aberta conta con 
200.000 unidades inmo-
biliarias instaladas en 86 
municipios do rural de 
Galicia, para o que tivo 
que despregar máis de 
4 millóns de metros de 
cable de fibra. 

Rede Aberta 
chega coa fibra 
ultrarrápida ata o 
faro de Fisterra A VII edición dos 

Premios Spin-Off 
PuntoGal xa ten gañado-
res: a compañía ponteve-

dresa Hifas da Terra (Selo 
de Calidade), a start-up 
SAEGA (Idea Emerxente) e 
o Laboratorio Interdiscipli-

nar de Aplicacións da In-
telixencia Artificial LIA (2) 

(Grupo de Investigación 
do CITIC) resultaron elixi-
dos gañadores, nas súas 
respectivas categorías. Os 
galardoados foron elixidos 
por un xurado integrado 
polas investigadoras: Edita 
de Lorenzo, Andrea Muras, 
Sonia Martínez Arca e 
María José Rodríguez Mal-
mierca (CEO da empresa 
Galchimia), Carme Pampín 
e a subdirectora xeral de 
Promoción Científica e 
Tecnolóxica Universitaria 
da Xunta, Irene Bonome.
Cómpre sinalar que o acto 
de entrega dos premios 
terá lugar o vindeiro 10 de 
novembro na Cidade da 
Cultura de Galicia. 

Hifas da Terra, SAEGA e o Grupo LIA (2), 
Premios Spin-Off Puntogal

  Vitae Consultores vai 
ofrecer este outo-

no unha nova edición, a 
número 12, do seu curso 
Microsoft Power BI: Mode-
lado e Análise de Datos. 
Terá 30 horas de duración 
e estenderase ao longo dos 
días 13, 14, 16, 17, 22, 24, 
27, 29 e 30 de novembro 
de 2023. O curso divídese 
en seccións de explicación 
teórica sobre os conceptos 
e exercicios para poñer en 

práctica os coñecementos. 
Segundo explica Vitae, a for-
mación en Power BI require 
coñecementos teóricos para 
desenvolver habilidades co 
manexo da aplicación.

Esta actividade formativa 
ten o obxectivo de ilustrar 
aos asistentes sobre un dos 
recursos máis destacados e 
populares dos que pode-
mos botar man para tomar 
as mellores decisións nos 
negocios: Power BI, unha 

solución formada por un 
conxunto de ferramentas 
que permiten obter datos 
de moi diversas fontes, inte-
gralos e convertelos logo en 
información útil e rendíbel 
que pode ser compartida en 
eficaces ferramentas de vi-
sualización e colaboración.

O curso será impartido 
por Alejandro Ayala, forma-
dor e consultor de Power BI, 
con longa experiencia nesta 
ferramenta e en achegar 
recursos formativos sobre a 
mesma (dende hai máis de 
5 anos). 

Chega a 12ª edición do curso de Vitae 
sobre Microsoft Power BI

 Talentia Summit, a 
feira do talento e 

do emprego de Santiago, 
celebrará no próximo 
mes de novembro unha 
nova edición para anali-
zar a transformación do 
mercado laboral. A cita 
comezará cun gran foro 
estratéxico inaugural, o 
10 de novembro. A feira 
de emprego celebrarase 
entre os días 13 e 17.

Segundo explicou o 
Concello, organizador do 
evento, a feira Talentia 
Summit´23 centrarase 
“no futuro do traballo 
e o rol determinante 
da Intelixencia Artificial 
e doutras tecnoloxías 
emerxentes”. Para tratar 
este temas adoptarase un 
formato híbrido que bus-
ca facilitar que as persoas 
participantes se bene-
ficien das vantaxes das 
modalidades presencial e 
dixital.

“O evento será unha 
gran plataforma para o 
desenvolvemento profe-
sional, grazas ás 15.000 
prazas gratuítas en 
conferencias, obradoiros 
e cursos de formación on-
line e presenciais”, expli-
caron fontes do Concello, 
engadindo que na feira 
de emprego está prevista 
a participación de máis 
dun cento de empresas, 

que ofrecerán oportuni-
dades de emprego, pero 
tamén de formación ou 
certificacións.

O foro inaugural de 
Talentia Summit´23 
será o 10 de novembro 
no auditorio do CGAC, 
mentres que as demais 
actividades presenciais 
terán lugar no Palacio de 
Congresos e Exposicións. 
En canto ao formato en 
liña, volverase activar a 
plataforma talentiasum-
mit.com. 

 O proxecto Talen-
tos Inclusivos do 

Centro de Investigación 
TIC (CITIC) recibiu o Pre-
mio AMTEGA ao Mellor 
Proxecto TIC con Benefi-
cios Sociais por parte do 
Colexio Oficial e a Aso-
ciación de Enxeñeiros 
de Telecomunicación de 
Galicia (COETG-AETG), 
entregado na Noite 
Galega das Telecomuni-
cacións. Como recorda-
remos, o proxecto está 

Premio a Talentos Inclusivos (CITIC)

Regresa a feira de talento e emprego 
de Santiago: Talentia Summit

impulsado polo CITIC, 
ASPACE Coruña e o Con-
cello da Coruña, co apoio 
do Consello Social da 
UDC e promovido pola 
Fundación Española para 
a Ciencia e a Tecnoloxía 

(FECYT) do Ministerio de 
Ciencia e Innovación e a 
Xunta de Galicia.

A tecnoloxía ao servizo 
das persoas coa finalida-
de de lograr unha socie-
dade máis inclusiva. Este 
é o obxectivo de Talentos 
Inclusivos, un proxecto 
referente do CITIC da 
UDC que desde a súa 
posta en marcha hai tres 
anos obtivo o recoñe-
cemento institucional e 
social e tamén do sector 

das TIC (Tecnoloxías da 
Información e a Comuni-
cación). Ata o momento, 
recibiu cinco premios, 
aos que se vén a sumar o 
que lle entrega o Colexio 
Oficial e a Asociación de 
Enxeñeiros de Teleco-
municación de Galicia: 
o Premio AMTEGA ao 
Mellor Proxecto TIC con 
Beneficios Sociais.

De feito, mellorar a 
vida das persoas me-
diante a aplicación da 
tecnoloxía é o principal 
reto ao que se enfrontan 
os estudantes que par-
ticipan neste proxecto. 
Desde a posta en marcha 
de Talentos Inclusivos, 
máis de 500 estudantes 
solucionaron 19 retos 
propostos polas persoas 
usuarias de ASPACE 
Coruña.  Vodafone celebrou na 

súa sede da Coruña (o 
pasado xoves 12 de outubro) 
a primeira edición do Voda-
fone Business Norte Open 
Day de Galicia co obxectivo 
de presentar as solucións 
tecnolóxicas que pon ao 
dispor dos seus clientes de 
empresas industriais. Baixo 
o lema Tecnoloxía para a efi-
ciencia industrial, a operado-
ra deu a coñecer na xornada 
de portas abertas casos de 
uso concreto de tecnoloxías 
como redes móbiles priva-
das (MPN) 5G, plataformas e 
dispositivos IoT (Internet das 
Cousas), xemelgos dixitais, 
AGV (vehículo guiado autó-
nomo) ou soporte remoto 
experto, orientadas a facer 
máis eficientes as organiza-
cións.

Durante o evento a 
operadora contou coa 
colaboración de expertos 
dos seus principais partners 
da nosa terra (Bosonit, TSK, 
Zerintia e Netun Solutions). 
De xeito conxunto deron a 
coñecer as últimas solucións 
enfocadas á eficiencia ope-
racional da industria, que 
se desenvolveron segundo 
tres piares: plataformas 
operacionais transversais, 
menor consumo enerxético 
e maior aproveitamento dos 
recursos. 

Vodafone Business 
presentou en Galicia 
as súas solucións de 
transformación



IA, oportunidade 
ou ameaza?

director xeral creativo de BAP&CondeMiguel Conde

 — O pasado mes de xullo o obserBAPtorio social e cultural de BAP&Conde presentou 
unha reportaxe que baixo o título IA, oportunidade ou ameaza? explora as luces e 
sombras da intelixencia artificial a través da visión de expertos e da sociedade. Para 
afondar neste interesante estudo falamos con Miguel Conde, director xeral creativo 
de BAP&Conde, quen foi o encargado de presentar os resultados deste informe en 
sociedade hai uns meses no marco do congreso Mundos Digitales na Coruña.

motivou 
a realiza-
ción deste 
informe por 
parte do 
voso obser-
BAPtorio?

– Nós temos como filosofía de 
compañía a observación social 
para buscar, encontrar tenden-
cias e preferencias dentro dos 
mercados, para utilizalas no 
noso traballo, e dalgún xeito nos 
definimos como observadores 
sociais e creadores. Cremos que 
non pode haber unha cousa 
sen a outra cando o teu traballo 
é precisamente a persuasión. 
Dentro diso creamos unha 
ferramenta que chamamos o 
ObserBAPtorio que trata ciclica-
mente de poñer o foco nalgún 
asunto que cremos que pode 
incidir no desenvolvemento das 
motivacións do consumo e da 
sociedade xeral. 

Este ano tocoulle á IA como 
tema candente e decidimos pór 
unha lupa especial dende unha 
perspectiva que pensamos que 
estaba pouco analizada. 

– Como realizáchedes a en-
quisa na que se basea o voso 
estudo?
– Fixemos dúas ondas. Ten repre-
sentación nacional cun nivel de 
confianza do 25,5 e unha res-
posta en liña. Na segunda onda 
fixéronse tamén outras 1.500 
enquisas. Engadiuse unha parte 
de observatorio profesional, con 
entrevistas en profundidade 

con doce profesionais de distintas universidades do mundo e que 
fixemos en colaboración con Mundos Digitales, que axudou, entre 
outras cousas, na selección deses perfís profesionais.

– Ao expor as distintas aplicacións da intelixencia artificial aos 
consultados atopáchedes moita discrepancia entre os ámbitos 
nos que a sociedade considera que a IA sería probable e nos que 
sería desexable que puidese empregarse?
– Si, un dos acertos, creo que foi o plan da recollida de información 
que fixemos en dúas capas ou dúas esferas: o que consideramos 
probable e o que consideramos desexable. Moitas cousas que a 
xente cre que son probables, cre que son negativas para a socieda-
de. Este pensamento apocalíptico témolo todos. Imos mal e imos 
demasiado ás présas para algún sitio que non sabemos. Iso dába-
nos dunha forma intuitiva unha resposta doada para ver o que era 
o prognóstico social e tamén o prognóstico individual, é dicir, o que 
sexa desexable. O que non imaxinábamos é que fosen desexables 
algunhas das cousas que encontramos.

– Entende a poboación que estamos ante unha nova revolución 
industrial? Vemos perigar o futuro do emprego por mor da IA?
– Cando empezamos a falar deste tema respondería que non. A día 
de hoxe respondo que absolutamente si. Digo que a intelixencia 
artificial é un mal paso dende un punto de vista de branding, do 
nome. As tecnoloxías dixitais sempre chegan asociadas a nomes, 
conceptos e marcos mentais positivos. Falábase da democratiza-
ción do consumo. Sempre digo que as cookies chámanse cookies 
(galletiñas) porque se chegan a chamarse araña espía seguramente 
se aceptarían menos. Xeralmente sempre foron eufemismos. Que 
pasou? Que a intelixencia artificial xa ten na súa denominación 
un mal concepto: que é artificial. Que é sinónimo nalgunha das 
súas acepcións, de engano, de non auténtico. Ten un problema de 
concepto. Isto explícase porque non foi un nome creado hai pouco, 
foi un nome da metade do século pasado. Aínda non había tanta 
premeditación á hora de denominar.

Cando se dicía que a IA ía eliminar os traballos menos cualifica-
dos. Había unha certa complicidade con ela, como se os traballos 
menos cualificados non merecesen ser protexidos. E resulta que 
non, que realmente os traballos que máis ameaza son os máis cua-
lificación, nos que máis haxa que pensar, os que máis precisen de 
datos, de ferramentas... é aí onde realmente se dispara. Son xente 
con moito predicamento social. Son xente que ten moita visibilida-
de. Tras unha folga de guionistas e unha folga en Hollywood que 

paralizan as series, paralizan o 
contido dixital... fanse moi recha-
mantes. Pero si, hai unha crecente 
preocupación. 

– Cando vemos certas obras 
creadas por intelixencias artifi-
ciais xenerativas pode resultar 
difícil saber se foron obra dunha 
persoa. Afectará iso á percepción 
do valor? Consideraremos máis 
valiosas as tarefas desenvolvidas 
por persoas?
– Si e si. É evidente que a bana-
lización do proceso está aí. Eu 
recordo cando había fotomecáni-
ca nas imprentas, logo xa o facía 
directamente o propio ordenador. 
Había pouca xente afectada e 
listo. Noutro momento chegou 
o Photoshop. Converteuse nun 
xénero de manipulación de fotos. 
Era unha especie de ferramenta 
milagrosa. Agora isto é moi doado. 
Só tes que darlle instrucións coa 
voz e darlle briefings. Agora está 
ao alcance de calquera. Xa non 
é preciso aprender a manexar o 
Photoshop. Calquera pode facelo 
na súa casa e o resultado das 
imaxes é bo (con limitacións) pero 
resolve unha chea de cousas. Igual 
que cando se empezou a facer 
carteis con impresoras dixitais en 
casa. Ese mercado vai cambiar. Xa 
cambiou!

Se se lle vai dar máis valor ao 
artesanal? Si, sempre o tivo. Outra 
cousa distinta é a curva do prezo. 
Nós temos a Fundación Knowcos-
ters na que traballamos en cousas 
como rexistrar a pegada fiscal, a 
pegada de emprego... E estamos 
traballando agora nunha pegada 
de identificación dos produtos 
dixitais de IA xenerativas. Por 
que? Porque cremos que a xente 
merece información. Definímonos 
informacionistas. É evidente que 
algo feito pola intelixencia artificial 
ten que ser asinado, para que can-
do usen a min a voz nunha broma 
poida identificarse que é unha 
intelixencia artificial, como coas 
marcas de auga que se lle poñían 
as fotos para saber que iso non 
podías collelo de balde. Os temas 
van por aí. 

– Podemos fiarnos dunha IA? 
Pensa a xente que podemos 
fiarnos dos resultados de 
ChatGPT, de Bard ou da IA que 
toque, como mínimo co nivel de 
confianza que podemos ter no 

– Estamos abertos a integrar a 
IA no noso traballo diario? Ou 
tememos que a súa aplicación 
na empresa deshumanice o 
traballo?
– Agora supón unha optimiza-
ción, unha redución de custos. 
Hai moitos traballos que van 
obviando ao ser humano. O 
problema sobre o que hai que 
reflexionar é que a poboación do 
planeta é cada vez máis grande, 
e a necesidade do ser humano na 
produción de servicios é cada vez 
máis pequena. A pregunta é: que 
vai facer o ser humano?

– E que pasa cando falamos 
de decisións moi serias como 
podería ser o uso da IA para, por 
exemplo, distribuír axudas so-
ciais, detectar fraudes ou aplicar 
a Xustiza?
– Creo que a decisión sempre ten 
que ser humana. O ser humano 
ten que estar arriba de todo na 
cadea de decisión. Se se mantén 
iso, o tema será sinxelo.

– E non podemos rematar sen 
deixar o informe de lado e 
preguntar a Miguel Conde polo 
impacto da IA no sector publici-
tario, tanto a nivel da creativida-
des como do xeito de achegarse 
ao público.
– A IA estase a empregar masi-
vamente, tanto para a creación 
xenerativa de imaxes como para 
unha chea de cousas. O sector 
ten que deixar de ter o snobismo 
no seu ADN e pensar que somos 
un sector de seres humanos.

Hai cousas aproveitables das 
que debemos tirar proveito, pero 
pode converterse nun desastre 
se fai imposible vivir do noso 
traballo ou fai imposible que a 
sociedade viva en paz.

Sobre o xeito de chegar á 
xente, dende hai tempo xa temos 
o Big Data, o retargeting, as 
cookies... E todo isto coido que vai 
mudar dende o punto de vista 
humanístico, cando as platafor-
mas teñan que dicir o que está 
a pasar cos nosos datos, nunha 
Revolución Dixital 3.0. A IA pode 
axudar a revistar todo isto. A IA 
boa pode axudar a deixar máis 
patente o lado máis escuro do Big 
Data. 

a autorregulación. Hai moitas 
cousas que non están reguladas 
e non as facemos. O que si creo 
é que deben pór barreiras de 
entrada, porque estamos a falar 
de intereses globais moi fortes 
e moi difíciles de delimitar. Creo 
que si que se debería actuar, 
pero máis dende a autorregula-
ción.

Antes de regular hai que infor-
mar. Hai moitas cousas que son 
avances tecnolóxicos e pódese 
ir en contra, como no caso da 
bomba atómica, coa que hai un 
consenso xeral de que non é 
boa idea. Isto pode ser a bomba 
atómica, senón reaccionamos ao 
tempo. 

que din políticos e medios de 
comunicación?
– O 70% da sociedade cre máis a 
unha IA que a un político. O 40% 
cre máis á IA que aos xornais e 
o 60% da sociedade confía nas 
IA para detectar falsidades, que 
é como pór a Al Capone de xefe 
da Policía de Chicago. Que axude 
a resolver crimes? Un 90% da 
xente o ve probable: Robocop 
está aí!

– Pensa a xente que debe-
mos regular a IA? Tememos a 
Skynet?
– O 70% dos expertos e o 70-
80% da xente pensan que habe-
ría que regular. Pero eu engadiría 

– Debemos integrar a IA no 
sistema educativo?
– O sistema educativo, por defi-
nición, ten que ser educativo. A 
IA apréndese a manexar nunha 
tarde.

O xornalista Douglas Rus-
hkoff comenta que as elites do 
mundo tecnolóxico educan 
os seus nenos sen tecnoloxía. 
Educar é amoblar a cabeza, 
entón tes que facer un pouqui-
ño de ximnasia mental. O que 
si creo é que a xente ten que 
aprender a utilizar a súa capa-
cidade calculo e a súa imaxi-
nación, e ten que ler en papel, 
porque lembramos mellor o 
que lemos en papel.

A marca de accesorios 

orientados principalmente 
a xogadores e streamers, 
Elgato (propiedade 
actualmente de Corsair), 
vén de presentar un novo 
produto moi atractivo, que 
consiste nun telepromp-
ter compacto tras o que 
podemos colocar unha 
cámara ou unha webcam, 
para así poder estar vendo 
contido mentres se mira 
a cámara, conseguindo 
unha maior conexión con 
espectadores e interlocu-
tores.

Elgato Prompter está 
composto basicamente 
por unha pantalla de 9 
polgadas (cunha resolu-
ción 

de 1.024 x 600 píxeles) 
que reflexa a súa imaxe 
nun cristal de espello tras 
o que agochamos a cáma-
ra. A pantalla conéctase ao 
noso ordenador mediante 
USB-C e pode servir para 
que proxectemos un 
guión que ler sen que se 
note, unha presentación 
de PowerPoint, un chat 
en directo ou basicamen-
te calquera cousa que 
desexemos ver mentres 
falamos a cámara, e que 
incluso podemos aprovei-
tar como monitor secun-
dario cando non usemos 
a cámara simplemente 
para ver algo aparte do 
noso monitor principal 

(como seguir unha 
retransmisión 
deportiva mentres 

facemos outra 
cousa).
Estamos ante un 

dispositivo moi ben pen-
sado, que resulta moito 
máis cómodo que outros 
teleprompters, pero, en 
consecuencia, temos 

tamén que é un pro-
duto bastante 

máis caro, 
vendéndose 

oficialmente a 
299,99 euros.

Un teleprompter ideal para 
streamers

Cómpre salientar que estamos 
ante un móbil de fabricación 
bastante limitada, que chegará 
ao mercado a un prezo de 1.849 
euros prevéndose chegue aos 
primeiros compradores como 
moi tarde o 21 de novembro. 
O OnePlus presenta unha 
pantalla exterior Super Fluid 
AMOLED de 6,31 polgadas e 
unha velocidade de refresco 
de 120 Hz, mentres que a súa 

Cando o ano pasado 
Apple renovou o iPad 
básico incorporándolle 
conexión USB-C con-
fundiu enormemente 

aos consumidores non 
renovar simultanea-
mente o Apple Pencil de 
primeira xeración con 
conector Lightning, de 

xeito que a carga do lapis 
directamente coa tableta 
era algo incómodo por 
precisar dun adaptador.

Apple estrea agora 

un novo Apple Pencil, e 
en vez de corrixir o erro 
anterior, complica aínda 

máis a situación, de 
xeito que agora te-
mos un Apple Pencil 
básico, con cone-

xión USB-C, pero con 
diferentes prestacións 
que o Apple Pencil de 
primeira xeración, xa que 
perde a sensibilidade á 
presión (algo que moitos 
profesionais consideran 

imprescindible) e gaña o 
acople magnético.

O novo Apple Pencil 
sería o máis básico de 
todos, pero tamén o 
máis económico, xa que 
poderemos mercalo a 
primeiros de novembro 
a un prezo de 95 euros, 
mentres que o Apple 
Pencil de primeira xera-
ción custa 119 euros e o 
de segunda xeración 149 
euros.

OnePlus presenta o seu primeiro 
móbil encartable

Novo Apple Pencil con carga por USB-C

Número 243

TREBELLOS
pantalla encartable 
interior de Flexi-Fluid 
AMOLED ten tamén 
unha velocidade de 
refresco de 120 Hz 
pero a súa diagonal 
medra até as 7,82 pol-
gadas, presumindo o 
fabricante de contar 
con compatibilidade 
con Dolby Vision e ter 
un brillo máximo de 
2.800 nits, polo que 
poderían verse a súas 
pantalla claramente 
incluso baixo a luz 
solar. Tamén contan 
con varios altofalantes 
para conseguir unha 
experiencia sonora 
mellorada compatible 
con Dolby Atmos.

A súa cámara traseira 
conta con 3 sensores 

e certificación Hasselblad, 
deixando caer o fabricante que 
non descoidou este aspecto. A 
un nivel máis técnico falamos 
dun móbil cun procesador Qual-
comm Snapdragon 8 Gen 2, 16 
GB de memoria LPDDR5X, 512 
GB de almacenamento UFS 4.0, 
batería de 4.805 mAh con carga 
rápida de 67 watts, conectivida-
de 5G para dobre SIM, eSIM, Wi-
Fi 7, Bluetooth 5.3, NFC, lector 
de impresións dixitais lateral e 
incluso o control deslizante de 
alerta que caracteriza aos móbi-
les da marca OnePlus.



videoxogos

Quere marabillarnos co seu novo xogo

xogo Marvel’s 
Spider-Man de In-
somniac Games tivo 

un grande éxito, dando pé a 
unha especie de expansión 
que comercializouse por 
separado, na que o protago-
nista era Miles Morales en vez 
de Peter Parker, e ao chegar a 
secuela, Marvel’s Spider-Man 2, 
tivemos a consolidación das 
anteriores liñas narrativas, de 
xeito que agora son os dous 
heroes os que teñen que 
enfrontarse a Venom, Kraven 
o Cazador, o Lagarto ou o 
Home de Area en consolas 
PlayStation 5.

A nova entrega das aven-
turas dos trepamuros mellora 
a calidade dos seus gráficos, 
presenta animacións máis 
áxiles e incluso conta con son 
envolvente, aproveitando as 
posibilidades da consola de 
Sony. Tamén destaca o feito 

de que os distintos protago-
nistas presentan cambios nas 
súas habilidades, pois Miles 
Morales conta con poderes 
bioeléctricos dos que carece 
Peter Parker, mentres que este 
último poderá utilizar o sim-
bionte en boa parte do xogo.

Marvel’s Spider-Man 2 chega 
ás tendas a prezo completo, 
ou sexa, a preto de 80 euros 
(aos que habería que sumar 
outros 10 euros de querer 
contar con contidos adicio-
nais), o que tamén está a 
provocar críticas de moitos 
xogadores, que consideran 
que ofrece poucas horas de 
diversión (no contorno de 
20) para un investimento tan 
elevado. En calquera caso, 
falamos dun xogo cunha pun-
tuación en Metacritic de 91 
sobre 100, polo que non hai 
dúbidas en que é un dos títu-
los máis relevantes do ano.

O

Chega a PlayStation 5

Nintendo Switch

PS5

s amantes das aven-
turas de Mario máis 
tradicionais están de 

parabéns, pois chega a Nintendo 
Swith o agardado Super Mario 
Bros. Wonder, un novo xogo de 
desprazamento lateral en 2D, 
incorporando moitas novidades 
para goce dos incondicionais 
deste xénero, que conta con moi 
poucos títulos.

En Super Mario Bros. Wonder 
visitamos o Reino Flor, onde está 
a espallarse o poder da Flor Ma-
rabilla, facendo que acontezan 
cousas extravagantes e marabi-
llosas, como tubaxes que se mo-
ven soas, hipopótamos que apa-
recerán dando botes ou incluso 
que Mario conte con abraiantes 
transformacións, sendo a máis 
destacable na que se converte 
en Elefante, cunha trompa que 

pode destruír bloques, atacar 
aos inimigos e incluso almace-
nar auga e logo regar con ela. 
Mario tamén poderá converter-
se nunha especie de trade para 
soterrarse e así poder atacar por 
abaixo a inimigos blindados ou 
espiñosos, ou evitar os perigos; e 
incluso tamén será quen de lan-
zar burbullas que poden atrapar 
a inimigos ou poden empregase 
como plataformas para chegar a 
lugares de difícil acceso.

O xogo tamén conta cunha 
ducia de personaxes xogables e 
modos de xogos cooperativos 
en local e en liña de entre 2 e 4 
xogadores. Un imprescindible 
para Switch, que ten todas as 
papeletas para ser conside-
rado o mellor título para esta 
plataforma na segunda metade 
do ano.

O

O tema galego Florespiña compite na recta 
final da Eurovisión da Intelixencia Artificial

Despois dun 
mes de delibe-
ración, o panel 
de expertos do 
AI Song Con-
test escolleu 

as 9 cancións finalistas que se 
sumarán a Galicia na Gran Final 
o vindeiro 4 de novembro na 
Coruña. A candidatura galega 
competirá contra unha dece-
na de países coma Alemaña, 
Canadá, España, Estados Unidos, 
India, Países Baixos, Portugal, 
Reino Unido e Suecia. Florespiña 
é o tema impulsado polo equipo 
PAMP!, que recupera coa IA a 
famosa cantante, presentadora 
e actriz Ana Kiro, e conta coa 
colaboración do CiTIUS. A inicia-
tiva está liderada polo director 
creativo Joel Cava, responsábel 
da delegación galega e produtor 
executivo da edición 2023 do 
festival.

Até o 30 de outubro, o público 
pode votar de balde pola súa 
proposta favorita a través da 
páxina oficial do concurso, www.
aisongcontest.com. Ademais do 
premio popular, a novidade des-
te ano, o gañador total decidira-
se pola combinación dos puntos 
do 50% do televoto e dun 50% 

dos especialistas, e anunciarase 
no programa de televisión en di-
recto que se celebrará en Studio 
Follow, onde a cultura galega 
estará moi presente. As entradas 
da gala están á venda a través 
da plataforma Ticket Hoy.

Florespiña rende homenaxe a 
Ana Kiro cunha viaxe musical do 
pasado ao futuro da intérprete, 
pasando pola verbena, a música 
tradicional, o trap e a electróni-
ca, co obxectivo de inmortalizar 
e resignificar o seu legado ás 
novas xeracións empregando 
a Intelixencia Artificial de xeito 
respectuoso. A obra, que conta 
coa aprobación expresa e o 
recoñecemento da familia de 
Ana Kiro, comeza cun recita-
do da artista que regresa tras 
trece anos de ausencia polo seu 
pasamento. Pódese escoitar nas 
principais plataformas de músi-
ca en streaming, por exemplo en 
Youtube.

María Dolores Casanova 
González (1942-2010), popular-
mente coñecida como Ana Kiro, 
foi unha muller adiantada ao 
seu tempo: feminista, galeguista 
e progresista, un exemplo de 
resiliencia que se personifica 
na imaxe da flor do toxo, que 

AI Song Contest 2023   

Aberto o prazo 
para votar no

Neste proxecto en concreto o 
CiTIUS traballou co grupo multi-
disciplinar de doce persoas artis-
tas, enxeñeiras, investigadoras e 
músicas galegas que conseguiu 
a segunda posición con AI-Lalelo 
o ano pasado neste festival.

Florespiña competirá directa-
mente contra unha decena de 
finalistas de todo o mundo na fi-
nal deste concurso internacional, 
impulsado inicialmente en 2020 
polas radiotelevisións públicas 
neerlandesas VPRO e NPO coa 
supervisión da Unión Europea 
de Radiodifusión e organizado 
despois pola fundación Stichting 
AISC. 

medra nos lugares máis inhós-
pitos e simboliza a resistencia 
do pobo galego, quen sempre 
soubo sobrepoñerse malia as 
adversidades. O tema pódese 
escoitar nas principais platafor-
mas en liña, e xa superou 
as 7.000 reproducións 
dende a súa estrea.

As responsábeis 
desta iniciativa pio-
neira levan por nome 
Ana María Prieto, un 
proxecto de investi-
gación como tributo 
á primeira muller 
programadora informática 
galega. O grupo está formado 
por Juan Alonso, Javi Cardama 
(CiTIUS), César Díaz (CiTIUS), 
Fernando Estévez (CiTIUS), 
Camille Hedouin (Mounqup), 
Sofía Infante, Ruben Laso (Ci-
TIUS), Eva Outeiro, Xandre Outei-
ro, David Santos e Marta Verde, 
coordinados por Joel Cava, e 
todas contemplan a Intelixencia 
Artificial só como ferramenta 
colaborativa e complementa-
ria ao traballo musical, nunca 
substituta das persoas, onde 
estas son as únicas decisoras 
e supervisoras do proceso 
creativo, e “sempre seguin-
do un uso ético, respon-
sábel e transparente para 
promover a lingua e cultura 
de Galicia”, sinalan.






